
ቫይረስ ዝጠንቁ ነድሪ ጸላም ከብዲ ቫይረስ ዝጠንቁ ነድሪ ጸላም ከብዲ 
-  Viral Hepatitis-  Viral Hepatitis

“ዋላ ኣብ “ዋላ ኣብ 
ኲናት ኲናት 

ክኣምነኩም ክኣምነኩም 
ከም ዝኽእል ከም ዝኽእል 

ተገንዚበ ተገንዚበ 
ኣለኹ”ኣለኹ”

ሰብኣይ ከስተብህለሎም ዘለዎ ሰብኣይ ከስተብህለሎም ዘለዎ 
ሓሳባትሓሳባት

ክረምትን  ክረምትን  
ንባብንንባብን

ኣብ ታሪኽ ቱር ዲ ፍራንስ - ናይ ፈለማ ዕዉት መድረኽ ጸሊም ኣፍሪቃዊ ተቐዳዳማይ ብሽክለታ 
ኤርትራዊ ቢንያም ግርማይ - 1-7-24 (ምሉእ ሓበሬታ ኣብ ዓምዲ ስፖርት ኣብ ገጽ 7 ኣሎ)

ተጋዳላይ ሓሰቡ ኣደም (ወዲ-ኣደም) ተሰዊኡ
ኣብ ጨንፈር ሚኒስትሪ ዕዮን ማሕበራዊ ድሕነትን ዞባ ማእከል ተኣላዪ ስንኩል 

ዝነበረ ገዲም ተጋዳላይ ሓሰቡ ኣደም ሳልሕ (ወዲ-ኣደም)፡ ብ30 ሰነ ኣብ መበል 76 
ዓመት ዕድመኡ ብሕማም ተሰዊኡ።
 ኣብ 1974 ኣብ መሳርዕ ህዝባዊ 

ሓይልታት ሓርነት ኤርትራ ዝተሰለፈ 
ተጋዳላይ ሓሰቡ፡ ንህዝቡን ሃገሩን 
ብተወፋይነት ዝተቓለሰ ሓርበኛ እዩ።
 ስዉእ ሓሰቡ፡ በዓል ሓዳርን ኣቦ 6 

ደቂን እዩ።
 ስነ-ስርዓት ቀብሩ፡ ትማሊ 1 ሓምለ ኣብ 

መካነ-መቓብር ሓርበኛታት እምባደርሆ 
ተፈጺሙ።
 ጨንፈር ሚኒስትሪ ዕዮን ማሕበራዊ 

ድሕነትን ዞባ ማእከል፡ ብመስዋእቲ ገዲም 
ተጋዳላይ ሓሰቡ ኣደም ሳልሕ ዝተሰመዖ ሓዘን እናገለጸ፡ ንስድራ-ቤቱን መቓልስቱን 
ጽንዓት ተመንዩ።

ፈስቲቫል ኤርትራውያን ነበርቲ ኢጣልያ ብልዑል መዓርግ ተቓኒዑ

ፈስቲቫል ኤርትራውያን ነበርቲ ኢጣልያ 
2024፡ “ውሕስነት ሰላም ብመኸተ!” ኣብ 
ትሕቲ ዝብል ቴማ፡ ዝሓለፈ ቀዳመ-ሰንበት 
- 29ን 30ን ሰነ፡ ኣብ ከተማ ሚላኖ ብልዑል 
መዓርግ ተቓኒዑ።
 እዚ ብኣምባሳደር ሃገረ ኤርትራ ኣብ 

ሪፓብሊክ ኢጣልያ ኣቶ ፍስሓጽዮን ጴጥሮስ 
ዝተኸፍተ ዓመታዊ ሃገራዊ ምትእኽኻብ 
- ምርኢት ደረቕን ተንቀሳቓስን ስእሊ፡ 
ስፖርታዊ ውድድራት፡ ባህላውን ስነ-

ጥበባውን መሰናድኦታት፡ ኣብ ህልው 
ኩነታት ሃገርና፡ ከባቢናን ዓለምን ናይ መጻኢ 
ኣመታቱን ዘተኰረ ሰሚናር፡ ምርኢት ባህላዊ 
ኣልባሳት. . . ዘጠቓለለ ነይሩ።
 ኣቦ-መንበር ሽማግለ በዓላት ኣብ ኢጣልያ 

ኣቶ ዑቕባይ ፍረመድህን፡ ፈስቲቫል ኣብ 
ምዂስኳስን ምዂላዕን ሃገራዊ ባህልን 
መንነትን፣ ምውርራስ ሃገራዊ ክብሪታት፣ 
ምህናጽ ብመንነቱ ዝዀርዕ ብቑዕ መንእሰይ 
ወለዶ፣ ከምኡ’ውን ምድልዳል ሃገራዊ 

ሓድነት ኣዝዩ ኣገዳሲ ምዃኑ ገሊጹ።
 ኣብ’ቲ ኣጋጣሚ፡ ብኮሚቴ ሚድያ 

ዝተዳለወ - ንታሪኽ ፈስቲቫላት 
ኤርትራውያን ኣብ ኢጣልያ ካብ 1974 
ክሳብ 2023 ዘንጸባርቕ ናይ ደረቕ ስእልን 
ቪደዮን መሰናድኦ፡ ብተሳተፍቲ ልዑል 
ኣድናቖት ረኺቡ።  
 ኣምባሳደር ፍስሓጽዮን ኣብ ዝገበሮ 

ሰሚናር፡ ኣብ መደባት ልምዓት ብሓፈሻ፣ 
ኣብ ጽላት ዲፕሎማሲ ዝሰላሰል ዘሎ 

ስራሕን ዝምዝገብ ዘሎ 
ዓወታትን ከምኡ’ውን ኣብ 
መድረኻዊ ተልእኾን ተራ 
ኣብ ውሽጢ ሃገርን ወጻእን 
ዝነብሩ ዜጋታትን ሰፊሕ 
መግለጺ ሂቡ።

 ኣብ መወዳእታ ተሳተፍቲ፡ ድምጻውያን 
ተኽለ ክፍለማርያም (ወዲ ትኹል)፡ ሄለን 
ጳውሎስ፡ ሓይልኣብ በረኸት (ሰላሊዓ)ን 
ክፍሎም ገብረልኡልን ምስ ሙዚቀኛታት 
ERI-BAND ብዘቕርብዎ መደብ 
ተዘናጊዖም።

ልዕሊ 332 ሽሕ ናቕፋን ኣስታት 
12 ሽሕ ዶላርን ተወፍዩ

ኣብ ውሽጢ ሃገርን ወጻእን 
ዝነብሩ ዜጋታት፡ ስድራ 
ስዉኣት ንምንባይን ማዕከን 
ሕድሪ ሰማእታት ንምስሳንን፡ 
ልዕሊ 332 ሽሕ ናቕፋ፡ 
ኣስታት 11,840 ዶላርን 
350 ዩሮን ኣበርኪቶም።
 እቲ ዝርዝር - ነባሪት 

ሕቡራት መንግስታት 
ኣመሪካ ወ/ሮ ብርኽቲ 
ተኽለሚካኤል ገብረሂወት 
6,120 ዶላር ኣመሪካ፣ 
ማሕበረ-ሰብ ኤርትራውያን 
ካንቶን በርን - ስዊዘርላንድ 

127,429 ናቕፋ፣ ሃገራዊ ኮንፈደረሽን 
ሰራሕተኛታት ኤርትራ 96,000 ናቕፋ፣ 
ተመሃሮን መማህራንን ቤት-ትምህርቲ 
ካልኣይ ደረጃ ሓላይ 25,068 ናቕፋ - 
ንመናበዪ ስድራ-ስዉኣት ዘወፈይዎ እዩ።

 ብተመሳሳሊ፡ ነበርቲ ሽወደን ኣቶ ቀለታ 
ክብርኣብን ወ/ሮ ምልእተ ኪዳነን 720 
ዶላር ኣመሪካ፣ ተቐማጢት ፍራንክፈርት 
- ጀርመን ወ/ሮ ሊያ ምስግና ተስፋጋብር 
350 ዩሮ - ንመናበዪ ስድራ-ስዉኣት፣ ነበርቲ 
ሲሲናቲ - ሕቡራት መንግስታት ኣሜሪካ - 
ብመንገዲ’ቲ ብ“ሕድሪ ሰማእታት” ዝፍለጥ 
ማሕበሮም ኣቢሎም 5,000 ዶላር፣ ሓንቲ 
ነባሪት ቴክሳስ - ሕቡራት መንግስታት 
ኣሜሪካ 20,000 ናቕፋ ንመሰሰኒ ማዕከን 
ሕድሪ ሰማእታት ልኢኾም።
 እዚ ከም’ዚ ኢሉ እንከሎ፡ መማህራን ቤት-

ትምህርቲ ዋርሳይ ይከኣሎ 27,750 ናቕፋ፣ 
ማሕበር ምትሕግጋዝ ሰራሕተኛታት ኩባንያ 
ብድሆ ሓፈሻዊ ህንጸት-ነበር 12,648 ናቕፋ፣ 
ስድራቤት ነፍስሄር ነጋ በላይ 12,000 ናቕፋ፣ 
ኣቶ ተስፋኣለም ገብራይ ገብረመስቀል ድማ 
- 11,177 ናቕፋ ንመናበዪ ስድራ-ስዉኣት 
ወፍዮም።

ቤት-ትምህርቲ ስነ-ኪነት ማይ-ሓባር 130 ተመሃሮ ኣመሪቓ
ቤት-ትምህርቲ ስነ-ኪነት ማይ-ሓባር፡ ብ29 

ሰነ ንመበል 24 ግዜኣ ኣብ ዘካየደቶ ስነ-
ስርዓት፡ ብ7 ዓውድታት ሞያ ብግብርን 
ክልሰ-ሓሳብን ዘምሃረቶም 130 ተመሃሮ፡ 
ብሰርትፊኬት ኣመሪቓ።
 ተመረቕቲ፡ ንኽልተ ዓመት - ሞያታት 

ኣውቶመካኒክ፡ ህንጻ፡ ኤለክትሪሲቲ፡ 

ኤለክትሮኒክስ፡ ሓፈሻዊ ስርሓት ሓጺን፡ 
ድራውሊኮን ጽርበት ዕንጸይትን ዝተማህሩ 
እዮም።
 ዳይረክተር እታ ቤት-ትምህርቲ መምህር 

ተስፋዝጊ ኣብርሃ፡ ተመረቕቲ ንኣድማዕነት 
ዝዋፈሩሉ ስራሕን ንዕብየት ደረጃኦምን 
ክሰርሑ ኣዘኻኺሩ።

ቢኒ - ከም ቢኒ - ከም 
ኣልማዝ ኣልማዝ 

ተፋሕፊሑ ተፋሕፊሑ 
ዝደመቐ ዝደመቐ 
ኮኾብኮኾብ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ቫይረስ ዝጠንቁ ነድሪ ጸላም ከብዲ - Viral Hepatitisጸላም ከብዲ፡ ልዕሊ ከስዐ ኣብ የማናይ ሸነኽ 
ክፍሊ ሰብነትና ትርከብ። ክብደት ናይ ሓደ 
እኹል ሰብ ጸላም ከብዲ - ብገምጋም 1.6 
ኪሎ ግራም ይበጽሕ። ጸላም ከብዲ፡ ክሳብ 
500 ዝበጽሕ ዝተሓላለኸ ከሚካላዊ ንጥፈታት 
እተሰላስል ኣዝያ ኣገዳሲት ኣካል እያ። መግቢ 
ሜታቦላይዝ ኮይኑ ናብ ሰራውር ደምና 
ንኽሕወስ ድማ፡ ልዑል ኣስተዋጽኦ ይህልዋ። 
ገለ ካብ’ቲ ጸላም ከብዲ እትዓምሞ ስርሓት፦
=> ንምሕቃቕ መግቢ ኣገዳሲ ዝኾነ ፈሳሲ 

ናይ ሓሞት ተፍሪ። 
=> ኣብ ኣካላትና ንዝህሉ መርዝታት (toxi-

ins) ተጻሪ። 
=> ኣብ ሰራውር ደምና ዝህሉ ‘ቢሊሩቢን’ 

(bilirubin) ትጒሕፍ። 
=> ኣብ ደምና ዝህሉ ኮሌስትሮል፡ ኣልኮልን 

ካልእ ዘየድሊ ቀመማትን ትኣሊ። 
=> ብዝተፈላለዩ መልክዕ ኣብ ኣካላትና 

ዝህሉ ካርቦሃይድሬትስ፡ ስብሕን ፕሮቲንን 
ተዳቕቕ/ ትጥሕን። 
=> ንኣካላትና ኣገዳሲ ዝኾነ ፕሮቲን ተፍሪ።
=> ተፈጥሮኣዊ ሽኮር ማለት ግሉኮዝ 

ትኽዝን። ከምኡ’ውን ንኣካላትና ኣገድስቲ 
ዝኾኑ ማዕድናትን ቫይታሚናትን ትዕቅብ። 
ኣካላትና ኣብ ዘድልየሉ እዋን ድማ ናብ ጸዓት 
ቀይራ ሓይሊ ትፈጥር።
=> ደም ኣብ ምርጋእ ዓቢ ተራ ትጻወት።
=> ጸረ ነፍሳት (antibody) ተማዕብል ወዘተ።

ነድሪ ጸላም ከብዲነድሪ ጸላም ከብዲ
ነድሪ ጸላም ከብዲ፡ መብዛሕትኡ ግዜ ሕበጥ 

ጸላም ከብዲ ብዘስዕብ ቫይረሳት ይመጽእ። 
እቲ ሕማም ብብዝሒ መድሃኒት ብምውሳድ፡ 
ዘየድሊ ባህላዊ ፍወሳን ኣልኮላዊ መስተ ግዙእ 
ብምዃንን እውን ክመጽእ ይኽእል እዩ። 

ወይቦ (Jaundice)ወይቦ (Jaundice)
ወይቦ ብምብጫው ቆርበት ሰብነትና፡ ጻዕዳ 

ዓይንናን ግንቦ ኢድናን ዝፍለጥ ዓይነት 
ሕማም እዩ። ብሕማም ወይቦ ምስ እንልከፍ 
ፈሰስቲ ናይ ኣካላትና ዋላ እቶም ብዓይንና 
ዘይንርእዮም እውን፡ ናብ ብጫ ዝኸደ ሕብሪ 
እዮም ዝሕዙ። 
ሕብሪ ቆርበትናን ጻዕዳ ዓይንናን፡ ኣብ 

ኣካላትና ብዝህሉ መጠን ‘ቢሊሩቢን’ (bili-
rubin) ብዝተባህለ ንጥረ-ነገር እዩ ዝፈላለ። 

‘ቢሊሩቢን’ ኣብ ደምና ዝጸንሕ ዝጎሓፍ ንጥረ-
ነገር እዩ። ማእከላይ መጠን ናይ ‘ቢሊሩቢን’ 
ብጫዊ ሕብሪ ይህልዎ። እቲ መጠን ምስ 
ዝበዝሕ ድማ፡ ናብ ቡናዊ ሕብሪ ይኸይድ። 
ወይቦ ብነድሪ ጸላም ከብዲ እዩ ዝፍለጥ። 

ነድሪ ጸላም ከብዲ፡ ነታ ከረጺት ሓሞት 
ይትንክፋ’ሞ፡ ገለ ካብ ፈሳሲ ሓሞት ናብ 
ሰራውር ደም ይሕወስ። ከም ሳዕቤኑ ኣካላትና 
ብጫ ሕብሪ ክሕዝ ይግደድ። 
ወይቦ ኣብ ጻዕዳ ክፋል ዓይንና፡ ጉንቦ 

ኢድናን ኣጽፋርናን፡ ከምኡ’ውን ዑደት ደም 
ኣብ ዝልለየሉ ዝተፈላለየ ክፍሊ ሰብነትና 
ብዝህቦ ሕብሪ ክነጽር ይከኣል። 
ወይቦ - ብዝተፈላለዩ ጠንቅታት እዩ 

ዝኽሰት። ብዓይንናን ብዘይረኣዩ ደቀቕቲ 
ህይወታውያን (ቫይረስን ባክተርያን)፡ ብሰንኪ 
ዝተፈላለዩ መድሃኒታት፡ ኣካላትና ብዝገብሮ 
ዘይንቡር ለውጥታት ወዘተ ክስዕብ ይኽእል። 
ኣብዚ ጽሑፍ’ዚ ብሰንኪ ቫይረስ ዝስዕብ 
ሕማም ወይቦ ክንጠቅስ ኢና - ‘ሀፓታይትስ’ 
(hepatitis)።   

‘ሀፓታይትስ’ እንታይ እዩ?‘ሀፓታይትስ’ እንታይ እዩ?
‘ሀፓታይትስ’፡ ንምቅጻልን ነድርን ጸላም 

ከብዲ ዝገልጽ ጥዕናዊ ጸገም እዩ። እቲ ልሙድ 
ብረኽሲ ቫይረስ እዩ ዝስዕብ። ‘ሀፓታይትስ’ 
ከስዕቡ ዝኽእሉ ካልኦት ጠንቅታት’ውን 
ኣለዉ። ኣካላት ብዝገብሮ ባዕላዊ ዘይንቡር 
ለውጥታት ‘ሀፓታይትስ’ ክስዕብ ይኽእል 
እዩ። ናይ መስተ ግዙእ ብምዃን ‘ሀፓታይትስ’ 
ክንሓምም ንኽእል ኢና። 

ዓይነት ‘ሀፓታይትስ’   ዓይነት ‘ሀፓታይትስ’   
ብዙሓት ዓይነት ሕማም ወይቦ ወይ 

‘ሀፓታይትስ’ እኳ እንተለዉ፡ ሀፓታይትስ ‘ኤ’፡ 
‘ቢ’ን ‘ሲ’ን እቶም ልሙዳት እዮም። እዞም 
ዝተፈላለዩ ዓይነታት ሕማም ወይቦ ዝተፈላለየ 
ጥዕናዊ ጸገማት የስዕቡ። ኣፈዋውሳኦም እውን 
ብኡ መጠን ዝተፈላለየ እዩ።

እቶም 5 ዓይነት ብቫይረስ ዝስዕቡ ሕማም እቶም 5 ዓይነት ብቫይረስ ዝስዕቡ ሕማም 
ወይቦወይቦ
ብረኽሲ ቫይረስ ዝስዕብ ሕማም ወይቦ፡ 

ሀፓታይትስ ‘ኤ’፡ ‘ቢ’፡ ‘ሲ’፡ ‘ዲ’ን ‘ኢ’ን 
ብዝብል - ኣብ ሓሙሽተ ዓይነት ይድልደሉ። 
ሀፓታይትስ ‘ኤ’ ንሓጺር እዋን ዝጸንሕ ኮይኑ፡ 
ግን ከኣ ኣዝዩ ከቢድ እዩ። ሀፓታይትስ ‘ቢ’፡ 
‘ሲ’ን ‘ዲ’ን ድማ ብተደጋጋሚ ዝመጽኡ 
‘ሕዱር ሕማማት’ ተባሂሎም እዮም ዝግለጹ። 
ሀፓታይትስ ‘ኢ’ ንሓጺር እዋን ዝጸንሕ እዩ። 
ኣብ ነፍሰ-ጾራት ደቂ-ኣንስትዮ ግና፡ ኣዝዩ 
ከቢድ ሳዕቤን ከኸትል ይኽእል እዩ። 
ኣብ ሀፓታይትስ ‘ኤ’ ምትዕንቓፍ ስራሕ 

ጸላም ከብዲ ንሓጺር ግዜ ጥራይ’ኳ እንተኾነ፡ 
ኣብቶም ካልኦት ዓይነት ግና፡ እቲ ቫይረስ 
ተሓቢኡ ይጸንሕ’ሞ እቲ ሕማም እናማዕበለ 
ኣብ ዝኸደሉ ህሞት ምልክታት ናይቲ 
ሕማም እናነጸረ ይመጽእ። 

ሀፓታይትስ ‘ኤ’ሀፓታይትስ ‘ኤ’
እዚ ዓይነት ሕማም፡ ብረኽሲ ቫይረስ 

ሀፓታይትስ ‘ኤ’ (HAV) ይኽሰት። እዚ 
ሕማም’ዚ ብመግቢ ወይ ብዝተበከሉ 
መሳርሒታት ካብ ኢድ ናብ ኣፍ 
ይመሓላለፍ። ሕቚፎ ግዜ ናይቲ ቫይረስ ካብ 
2 ክሳብ 4 ሰሙን ክጸንሕ ይኽእል። 

ሀፓታይትስ ‘ቢ’ሀፓታይትስ ‘ቢ’
እዚ ዓይነት ሕማም፡ ብኹሎም ፈሰስቲ 

ናይ ኣካላትና ብደምን ፈሳሲ ናይ ስጋዊ 
ርክብን ይመሓላለፍ። መርፍእን በላሕቲ 
መሳርሒታት ብሓባር ብምጥቃምን እውን 
ይመሓላለፍ እዩ። ካብ ኣደ ናብ ዕሸል 
ክሓልፍ’ውን ይኽእል እዩ። ሕቚፎ ግዜ 
ናይቲ ቫይረስ ካብ 6 ሰሙን ክሳብ 6 ኣዋርሕ 
ክጸንሕ ይኽእል። 

ሀፓታይትስ ‘ሲ’ሀፓታይትስ ‘ሲ’
ብፈሰስቲ ናይ ኣካላትና - ማለት ብደምን 

ብስጋዊ ርክብን ይመሓላለፍ። ቀንዲ 
መተሓላለፊኡ ግና ደም እዩ። መርፍእ ይኹን 
ካልእ በላሕቲ ነገራት ብሓባር ብምጥቃም 
ካብን ናብን ክመሓላለፍ ይኽእል። ሕቚፎ 
እዋን ናይቲ ቫይረስ ክሳብ ክልተ ወርሒ 
ይበጽሕ።  

ሀፓታይትስ ‘ዲ’ሀፓታይትስ ‘ዲ’
እዚ ዓይነት ሕማም’ዚ እውን ብደም 

ዝመሓላለፍ ኮይኑ፡ ምስ ሀፓታይትስ ‘ቢ’ 
ብምልፋን እዩ ዝያዳ ዝምዕብል። ሀፓታይትስ 
‘ቢ’ ምስ ዘይህሉ ቫይረስ ሀፓታይትስ ‘ዲ’ 
ብግቡእ ኣይራባሕን እዩ። እቲ ቫይረስ ኣብ 
ውሽጢ ኣካላትና ክራባሕ ካብ 2 ክሳብ 12 
ሰሙን ግዜ የድልዮ። 
ሀፓታይትስ ‘ኢ’ሀፓታይትስ ‘ኢ’

ሀፓታይትስ ‘ኢ’ - ብማይ ወለድ ሕማም 
ዝፍለጥ ዓይነት ሕማም እዩ። እዚ ዓይነት 
ሕማም’ዚ ግቡእ ናይ ረሳሕ ማይን ዓይኒ 
ምድርን ካልእ ከባብያዊ ጽሬትን ኣብ ዘይብሉ 
ቦታ ዝያዳ ገኒኑ ይርአ። 
ቫይረስ ናይ ሀፓታይትስ፡ ምስ’ቲ ግዳይ 

ትሕቲ ሽዱሽተ ኣዋርሕ እንተገይሩ ንጡፍ 
(ዘይሕዱር) ንብሎ። እቲ ነቲ ሕማም ኣኸቲሉ 
ዘሎ ቫይረስ ካብ ስዱሽተ ወርሒ ንላዕሊ 
ምስ’ቲ ግዳይ እንተገይሩ ግና፡ ሕዱር ሕማም 
ተባሂሉ ይግለጽ።

መጠን መልከፍቲ ሀፓታይትስ ‘ቢ’ን ‘ሲ’ን መጠን መልከፍቲ ሀፓታይትስ ‘ቢ’ን ‘ሲ’ን 
ብደረጃ ዓለም ብደረጃ ዓለም 
ሀፓታይትስ ‘ቢ’
* ኣብዚ ግዜ’ዚ ብደረጃ ዓለም 

ብሀፓታይትስ ‘ቢ’ ዝተለኽፉ ሰባት ብዝሒ፡ 
ኣስታት 2 ቢልዮን ይበጽሕ።  
* ካብዚኦም እቶም 240 ሚልዮን፡ ሕዱር 

ሕማም ኣማዕቢሎም ይርከቡ። 
* ሀፓታይትስ ‘ቢ’፡ ኣብ ቅድሚት ዝስራዕ 

ጠንቂ ሕማም መንሽሮ ኮይኑ ይርከብ። 
ብሰንኪ ሀፓታይትስ ‘ቢ’ መንሽሮ ናይ 
ዘማዕበሉ ብዝሒ 45 ሚእታዊት ይበጽሕ። 
* ዓመታዊ ኣስታት 650,000 ሰባት በዚ 

ሕማም ይሞቱ። 
ኣብ 2018/19 ዝርጋሐ መጠን መልከፍቲ 

ሀፓታይትስ ‘ቢ’ ኣብ ኤርትራ ዝምልከት፡ 
ንኹለን ዞባታት ዘሳተፈ መጽናዕቲ ተኻዪዱ 
ነይሩ። እቲ ሕማም ኣብ ገፈፍቲ ዓሳ (12.9 
ብሚእታዊት)፡ ኣብ እሱራት ደቂ-ተባዕትዮ 
(3.5 ብሚእታዊት)፡ ነፍሰ-ጾራት (2.56 
ብሚእታዊት)፡ ኣብ መራሕቲ ዓበይቲ 
መካይን (2.9 ብሚእታዊት)፡ ኣብ እሱራት 
ደቂ-ኣንስትዮ (2.4 ብሚእታዊት)፡ ኣብ 
ፋይቶት ድማ (1.5 ብሚእታዊት) ተራእዩ። 

ሀፓታይትስ ‘ቢ’ ካብ ኣደ ናብ ዕሸል ሀፓታይትስ ‘ቢ’ ካብ ኣደ ናብ ዕሸል 
እቲ ሕማም፡ 90 ሚእታዊት ኣብ ግዜ 

ሕርሲ ይመሓለልፍ። ስለ’ዚ ዕሸል ውልድ 
ምስ በለ፡ ብግቡእ ክታበት ክወስድ ይግባእ። 
ብግቡእ ዝተኸትበ ህጻን ካብ መልከፍቲ እቲ 
ሕማም - ካብ 90 ክሳብ 95 ሚእታዊት 
ክከላኸል ይኽእል። 

ሀፓታይትስ ‘ሲ’ ሀፓታይትስ ‘ሲ’ 
* መጠን መልከፍቲ ሀባታይትስ ‘ሲ’ 

ብደረጃ ዓለም - ኣስታት 177 ሚልዮን 
ይበጽሕ። ካብ’ዚ ኣሃዝ’ዚ፡ እቶም 4.6 
ሚእታዊት ትሕቲ 15 ዓመት ህጻናት 
እዮም።  
* እቶም 2.9 ሚእታዊት ግዳይ ናይዚ 

ሕማም’ዚ ኣብ ኣፍሪቃ ይርከቡ። 
* ዓመታዊ 1.75 ሚልዮን ሰባት በዚ 

ሕማም ይልክፉ። 
* ብገምጋም ከባቢ 399,000 ሰባት በዚ 

ሕማም ህይወቶም ይስእኑ። 
ሀፓታይትስ ‘ሲ’ ቫይረስ - ኣብ ኤርትራ 

ብዙሕ መልክርፍቲ ስለዘየለ፡ ከም ዓቢ ጸገም 
ኣይርአን። 

ጠንቅታት ነድሪ ጸላም ከብዲጠንቅታት ነድሪ ጸላም ከብዲ
  ትሑት ኣካላዊን ከባብያውን ጽሬት፣ 

ምጥቃም ዘይቅኑዕ መድሃኒት፣ ዝተበከለ 
መግቢን ማይን፣ ምጥቃም ዘይመኸነ በላሕቲ 
መሳርሒታት፣ ምስ ግዳይ ናይ’ቲ ሕማም - 
ከም መብልዕን ሽጎማኖን ዝኣመሰሉ ኣቚሑ 
ብሓባር ምጥቃም ወዘተ። 

ምልክታት ነድሪ ጸላም ከብዲምልክታት ነድሪ ጸላም ከብዲ
  ቆርበት ሰብነት፡ ጻዕዳ ዓይንን ጉምቦ 

ኢድን ብጫ ሕብሪ ምሓዝ ፣ ምጉዳል 
ሸውሃት፣ ውጸኣት (ሳሕቲ)፣ ዕውልውል 
ምባልን ተምላስን (ሳሕቲ) ምፍዛዝን ድኻም 
ሰብነትን፣ ዘይንቡር ትሑት ዓቐን ረስኒ፣ 

ምቕናስ ክብደት ሰብነት፣ ቃንዛ ኣብ የማናይ 
ሸነኽ ላዕለዋይ ክፋል ከብዲ፣ ምብጫው 
ሽንቲ ወዘተ። 

ፍወሳ ፍወሳ 
ሕማም ሀፓታይትስ ከከም ዓይነቱ 

ዝተፈላለየ ሕክምናዊ ፍወሳ እዩ ዝግበረሉ። 
ሀፓታይትስ ‘ኤ’
እዚ ዓይነት ሕማም ወይቦ ንሓጺር እዋን 

ዝጸንሕ ብምዃኑ፡ ከቢድ ሕክናዊ ፍወሳ 
ዘድልዮ ኣይኮነን። ግቡእ ዕረፍትን ድቃስን 
ክትረክብ ከም ዘለካ እዩ ብሓካይም ዝምከር። 
ተምላስን ውጸኣትን ምስ ዝህልወካ ድማ 
ሓካይም ዝህቡኻ፡ “ተመጣጠነ መግቢ 
ምብላዕን ድርቀት ንምክልኻል ብብዝሒ 
ፈሳሲ ምውሳድን” ዝብሉ ኣገባብ ፍወሳ 
ብግቡእ ምክትታል የድሊ። 
ሀፓታይትስ ‘ኤ’ ንምፍዋስ ዝተዳለወ 

ክታበት ኣሎ። ኩሎም ትሕቲ ዕድመ ህጻናት 
ኣብ መንጎ 12 ክሳብ 18 ዓመት ዘሎ ዕድመ 
ከም ዝወስድዎ ይግበር እዩ። ንኣባጽሕ 
ዝወሃብ ክታበት’ውን ኣሎ። ምስ ክታበት 
ሄፓቲቲስ ‘ቢ’ ተሓዊሱ ድማ ይወሃብ።
ሀፓታይትስ ‘ቢ’ን ‘ሲ’ን 
እዞም ኩሎም ዓይነት ሕማም ወይቦ 

ብጸረ-ቫይረስ መድሃኒት እዮም ዝፍወሱ። 
ንነዊሕ ግዜ ምስ ዝወሃብ መድሃኒታት ግቡእ 
ምክትታል ብምግባር ድማ ይፍወሱ። 

ሀፓታይትስ ‘ዲ’ሀፓታይትስ ‘ዲ’
ዛጊት ዝኾነ ጸረ-ቫይረስ መድሃኒት 

ኣይተረኽበሉን ዘሎ። ነዚ ሕማም’ዚ ንምፍዋስ 
‘ኣልፋ ኢንተርፌሮን’ (alpha interferon) 
ዝተባህለ መድሃኒት እዩ ኣብ ጥቕሚ ዝውዕል 
ዘሎ። ብገምጋም ጽቡቕ ውጽኢት ከም 
ዝርከቦ ድማ ሕክምናዊ ጸብጻባት የነጽሩ። 

ሀፓታይትስ ‘ኢ’ሀፓታይትስ ‘ኢ’
ሀፓታይትስ ‘ኢ’፡ ዛጊት ንጹር መድሃኒታዊ 

ፍወሳ የብሉን። ንሓጺር እዋን ዝጸንሕ 
ብምዃኑ፡ ግዳያት ናይዚ ሕማም ግቡእ 
ዕረፍቲ ክረኽቡ ይምከሩ። ብዙሕ ፈሳሲ 
ክወስዱ፡ ዝተመጣጠነ መግቢ ክምገቡ፡ ካብ 
ኣልኮላዊ መስተ ክሕረሙ ይግባእ። ሓንቲ 
ነፍሰ-ጾር በዚ ሕማም ምስ እትልከፍ ግቡእ 
ሕክምናዊ ምክትታት ክትገብር ሓካይም 
የዘኻኽሩ። 
ነድሪ ናይ ጸላም ከብዲ ቀንዲ ኣሸጋሪ 

ዝገብሮ - ፍርቂ ካብቶም ግዳያት ሕዱር 
ሕማም ናይ ቫይረስ ሀፐታትስ ‘ቢ’ (HBV) 
ዝኾኑ ሰባት፡ ምልክት ናይቲ ሕማም ከየርእዩ 
ነዊሕ ግዜ ስለዝጸንሑ፡ ብዘይ ፍላጥ ንኻልእ 
ሰብ ስለ ዘመሓላልፉ፣ መብዛሕትኦም ግዳያት 
ነቲ ምልክት ብኣጋ ስለ ዘየለልይዎ፡ ናብ 
ሕክምና ኣብ ዝበጽሕሉ እዋን ደረጃኦም ኣብ 
ሕማቕ ኩነታት ስለ ዝጸንሕ እዩ። 

ዘቤታዊ ፍወሳ ሕማም ነድሪ ጸላም ከብዲ
= ንጥፈታትካ ምጉዳል፡
እቲ ሕማም ምስ ዝረኣየካ ናብ ስራሕ 

ወይ ናብ ትምህርቲ ምኻድ ግቡእ ኣይኮነን። 
ንዝተወሰ ግዜ ክሳብ እቲ ሕማም ዝልለን 
ዝፍወስን ኣብ ዓራት ምጽናሕ። ኣህለኽቲ 
ልዑል ጸዓት ዝሓትቱ ነገራት ካብ ምስራሕ 
ምቑጣብ።
= ኣመጋግባ ምሕላው፡
 ዋላ’ኳ ሸውሃትካ ብምዕጻዉ ምብላዕ 

ትሽገር እንተዀንካ - ተጸሚምካ መግቢ 
ክትወስድ ከም ዘለካ ግን ዘይምዝንጋዕ። 
= ጽምኣት ሰብነት ኣወግድ፡
ብፍላይ ተምላስን ውጸኣትን ምስ ዝህልወካ፡ 

ብብዝሒ ፈሳሲ ክትወስድ ይግባእ። 
= ኣብ እትወስዶም መግብታት፡ ልዑል 

ቅብኣትን ፕሮቲንን ከይህሉ ምክትታል።

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ



ሓዳስ   ኤርትራ

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

“ዋላ ኣብ ኲናት ክኣምነኩም ከም ዝኽእል ተገንዚበ ኣለኹ”ዘዘንበብናዮ እናመሰጠና፡ በቃ ጉድ 
ረኺብና!

“ሰላማት ማሕሙድ! ‘ተደጐል’ 
ዕምቆት ዘለዋ፡ ኵሉ መዳያት ናይ ዋርሳይ 
ንኽትውክል ትመጣጠር መጽሓፍ ኢያ። 
እዚ ብስምዒት ዝብሎ ዘለኹ እንድዩ፡ 
ተራኺብና ከነዕልለላ ኸኣ ተስፋ’ገብር፡” 
ዝብል መልእኽቲ ሞባይል’ዩ ናብ ደራሲ 
ናይታ ኣብ 2014 ዝተሓትመ “ተደጐል 
- ዛንታ ኤርትራዊ ወራሲ” ዘርእስታ 
ህብብቲ መጽሓፍ ማሕሙድ ኢብራሂም 
(ወዲ-ዕምረ) ዝተጻሕፈ። ጸሓፊ ናይዚ 
መልእኽቲ’ዚ፡ ነታ መጽሓፍ ኣንቢቡ ምስ 
ወድኣ ዝሓደሮ ስምዒት ንኽገልጽ’ዩ ሽዓ 
ኢሉ ጽሒፉ። እንተዀነ፡ ኣባል ሓይልታት 
ምክልኻል ማሕሙድ ኢብራሂም፡ ኣብ 
መስመር ኤሪ-ቴል ዝነበሮ ቦታ ኣይነበረን። 
ስለዚ፡ እቲ መልእኽቲ ኣይበጽሐን። 
መልእኽቲ ሞባይል ዘይሰለጠቶ ኣሮን 

ተስፋኣለም፡ ንባቡ ኣብ ልዕሊ መጽሓፍ 
“ተደጐል” ብሰፊሑ ኣቕሪቡ’ሎ።
ምስ ማሕሙድ ኢብራሂም ኣብ ሓደ ምስ 

ስነ-ጽሑፋዊ ዕዮታት ኣለምሰገድ ተስፋይን 
ብኸፊል ጕዕዞ ህይወቱን ዘላሊ ብኣሕተምቲ 
ሕድሪን ሃማመተኤን ዝተዳለወ መደብ 
ኢና ብኣካል ተራኺብና። መጽሓፍ 
“ተደጐል” ከተንብብ ጸኒሕካ ንደራሲኣ 
ዝሰደድካሉ መልእኽቲ እንተ ዘይበጽሖ ኣብ 
ኣእምሮኻ ዝሰኣል ብዙሕ’ዩ። መልእኽተይ 
ዘይምኻዱ፡ ኣብቲ ፈለማ ናይ መስመር 
ጸገም ኣይመሰለንን። እቲ መልእኽቲ 

ንጽሓፍ ኣይንጽሓፍ፡ ብዛዕባ ምጽሓፍ
“ናይ መወዳእታ ዕላማ ምጽሓፍ፡ 

ኣንበብቲ ንህይወት ዝያዳ ክድሰቱላ 
ወይ ዝያዳ ክጽመሙዋ ምኽኣል’ዩ፡” 
ሳሙኤል ጆንሶን።ሳሙኤል ጆንሶን።

***
“ብድሕሪ ነፍሲ-ወከፍ ጽቡቕ ጽሑፍ 

መሰረታዊ መጐት ኣምሪ (common 
sense) ኣሎ፡” ሳውል ፔትሳውል ፔት።

***
ክሳዕ’ቲ ዝበለጸ ደረጃ እትበጽሕ 

ዓቲብካን ከየባተኽካን ክትሰርሕ ምኽኣል 
ሓደ ካብ መለለዪታት ኣብ ፈጠራውነት 
ዝሰርሑ ሰባት - ጸሓፍቲ፡ ሙዚቀኛታት፡ 
ቀባእቲ፡ ዲዛይነራት፡ ነደቕቲ፡ ሳዕሳዕቲ፡ 
ተዋሳእቲ፡ መምህራን - እዩ። ጽንዓት 
ክሳዕ ዝለዓለ ብቕዓት። ኢርነስት 
ሄሚንግወይ ኣብ ልዕሊ ዝሰርሖም 
ምሉኣት-ሓሳባትን ሕጥበ-ጽሑፋትን 
ብዙሕ ግዜ የጥፍእ ነበረ - ክሳዕ ዝዓግብ። 

***
ጆን ማክፊ፡ መዓልታዊ ካብ 8.30 

ቅ.ቐ ክሳዕ 8.30 ድ.ቐ. ይሰርሕ ነይሩ። 
90 ደቒቕ ጥራይ የዕርፍ። “ወትሩ ኣብ 
ስራሕ ዘሎ ጋዜጠኛ” ብምባል ንነብሱ 
ይገልጻ። ንሱ ሓደ ካብቶም ኣብ ግዜኡ 
ዝነበሩ ዝበለጹ ጋዜጠኛታት ይቝጸር። 
“ሰባት ከይጸሓፉ ጸሓፍቲ ክዀኑ ይደልዩ፡ 
ዘይከኣል፡” ይብል። 

***
ኣብ ሃድንን ምግፋፍ ዓሳን ዝነጥፍ 

ዳን፡ ኣብ ሰሙን 110 ሰዓታት ይሰርሕ። 
ንኽብደት እቲ ስራሕ ኣመልኪቱ፡ “ብርግጽ 
እቲ ስራሕ ተመሊሱ ክበልዓካ’ዩ። ከምኡ 
እንተ ዘይጌርካ ግን ከይመለኽካዮ ከርተት 
ክትብል ክትነብር ኢኻ። ክሳዕ ክንድኡ 
ክትውፈ ኣለካ።”

***
እቲ ንዕራርቦ ጸሓይ ናብ ቅብኣ ክቕይር 

ዝደሊ በሃጊ ጥበባዊ፡ ንብራሹ ናብ 

ሕብርታት ጥምዕ-ጥምዕ ኣቢሉ ጥራይ 
ክስእል ኣይክእልን። ብመጽናዕቲ፡ ፈተነን 
ዳግመ-ፈተነን እዩ ክንደይ ዓቐን ጻዕዳ 
ሕብሪ ምስ ቀይሕ ሕብሪ ብምሕዋስ 
ነቲ ደበናታት ክስእሎ ከም ዝኽእል 
ዝፈልጥ። ሓንቲ ደራፊት ነቲ ኣሰራርዓ 
(score) ንመጀመርታ ግዜ ርእያ ጥራይ 
ንቓላትን ኖታታት ሙዚቃን ናብ ደርፊ 
ክትቅይሮ ኣይትኽእልን። ሰዓታት፡ 
አረ መዓልታት ይወስድ - ነገራት 
ንኽወሃሃዱን እቲ ስራሕ ንኽቕረጽን። 
ጋዜጠኛ ኸኣ ካብዚ ዝተፈልየ 
ኣይኰነን። ጀማሪ ይዅን ምኵር ጸሓፊ፡ 
ጻዕርን ጽዓትን’ዩ ናብ ብሉጽ-ኣጸሓሕፋ 
ዝመርሖ። ሃውራዊ ጻዕሪ ግን ኰንቱ 
እዩ።

***
“ንጹር ኣተሓሳስባ ንጹር ጽሕፈት 

ይኸውን፣ እቲ ሓደ ብዘይቲ ሓደ ክህሉ 
ኣይክእልን፡” ዊልያም ዚንሰር ዊልያም ዚንሰር

ዘይምብጽሑ ኸኣ ጸኒሑ አሓጒሱኒ። 
ምኽንያቱ፡ ኣብ መጽሓፍ “ተደጐል” ዘሎ 
ጥበብ ኣጸሓሕፋ ደብዳበን ኣመሓላልፋ 
መልእኽትን ወሃ ዘበለን ብዛዕባ ኣጸሓሕፋኻ 
ዳግመ-ግምት ክትገብር ዘገድድን ስለ 
ዝዀነ። ራህዋ ካብ ሓፊዝ (ቀንዲ ገጸ-ባህሪ 
መጽሓፍ ተደጐል) ዝመጽኣ ሕቶ ፍቕሪ 
ብኣዝዩ ገንጫር መንገዲ ስለ ዝነጸገቶ፡ 
“ዕድል ኰይኑ ደኣ ፍቓደኛ ኣይኰንኩን 
እምበር ዘይሕተት ኣይሓተትካን በልኒ፡” 
እናበለ፡ እቲ ምፍልላይ’ውን ፍቕሪ ዝተሓወሶ 
ንኽኸውን ዝምሕጸን፡ ናይ ፍቕርን ኲናትን 
ጅግና ገጸ-ባህሪ ዝፈጠረ ደራሲ’ዩ ማሕሙድ 
ኢብራሂም። 
ፍቕሪ ራህዋ ካብ ተላዕለ፡ ካልኦት ኣንበብትን 

ደራሲ ባዕሉን ንሓሳበይ ህላላ ሓሳብ ይብልዎ 
ይዀኑ። ኣነ ግን ነዚ ፍቕሪ’ዚ፡ ክንዮ ተራ 
ፍቕሪ ምዃኑ፡ ምስቲ ንደራሲ ብኻልኣይ 
ቋንቋኡ ዘጽሓፎ ዊንታ ኣተኣሳሲረዮ ኣለኹ።
“ሓደ ሃብቲሙ ዝተደላደለ ጐበዝ፡ 

መናብርቲ እትዀኖ ጓል ሄዋን ኣብ ምንዳይ 
ክጽመድ ኣድማሳዊ ቅቡል ሓቂ እዩ፡” 
እትብል ምሉእ-ሓሳብ፡ ናይታ ብጀይን ኦስተን 
ዝተጻሕፈት “ፕራይድ ኤንድ ፕረጁድስ” 
ዘርእስታ ህብብቲ መጽሓፍ መለለዪት 
ምዃና ትፍለጥ። እዛ ዛንታ ቅድሚ ምጅማሩ 
እትርከብ ቀዳመይትን መእተዊትን ናይታ 
መጽሓፍ’ያ። ዛንታኻ ከመይ ኢሉ ይጅምር፡ 
ከመይ’ሉ ናብ ሕመረት ዛንታ የስጥመካ፡ . 

. . ኣዝዩ ኣገዳሲ ካብ ምዃኑ ዝተላዕለ 
ዘይዝረበሉ ኣይኰነን። ገለ መጻሕፍቲ 
ከም መጀመሪ፡ መግለጺታት ባህርን 
ጽባቐ ባህርን ይጥቀም፣ ገለ መወዳእታ 
ናይቲ ዛንታ ከም መጀመሪ ወሲዱ 
ብቕጅልታ የዘንቱ፣ ካልእ ከኣ እቲ 
ቐዳማይ ሚእቲ ወይ ልዕሊኡ 
ገጻት መላለዪ ናይቶም ኣብቲ ዛንታ 
ዝህነጹ ገጸ-ባህርያት ይጥቀመሉ። 
“ተደጐል” ብኣንጻሩ፡ ቀንዲ ገጸ-ባህሪ 
ናይታ መጽሓፍ ሓፊዝ መንበሪ-ቤት 
ኣብ ምህናጽ ተጸሚዱ እንከሎ’ያ 
እትጅምር። እዛ መጽሓፍ፡ ገጸ-ባህርያት 
ከተላሊ ኣይትህወኽን። ኣተኵሮኣ 
ኣብቲ ፍጻመታት ካብ ምዃኑ 
ዝተላዕለ፡ ነቶም ገጸ-ባህርያት ከተላሊ 
ባህጊ ዘለዋ ኣይትመስልን።
ገጸ-ባህርያታ፡ በቲ ፍጻመታትን ኣብቲ 

ፍጻመታት ብዘንጸባርቕዎ መልሰ-ተግባርን 
መንነቶም እናተሰርሐ ይኸይድ። ኣዕሚቝካ 
ምስ እተንብብ፡ ብፍላይ ንሓፊዝ፡ ብማዕረ 
ከፍቅርን ክጸልእን ትዕዘቦ’ሞ እቲ ሰባት 
ዝውንንዎ ናይ ባህርያት ዳይናሚክስ ክውክል 
ዝተፈጥረ ምዃኑ ትርዳእ። “ዝወደቑ 
ሬሳታት ወተሃደራት ጸላኢ ምርኣይ የሐጕሰኒ 
ደኣ’ምበር የደንግጸኒ ኣይነበረን፡” ክብል 
እንከሎ፡ ቀስ-ብቐስ፡ “ኣብ ጸላእቱ ዝውዕል 
እኹል ጽልኢ” ከም ዘማዕበለ ኣይትስሕቶን። 
ሓፊስ፡ ቀንዲ ገጸ-ባህሪ ናይታ መጽሓፍ ክነሱ፡ 

ስሙ ኣብ ገጽ ዒስራታት ኢኻ ትረኽቦ። 
ቍመቱ ኸኣ ኣብ ገጽ 263 ምስ ራህዋ 
ብምንጽጻር ክዛረብ እንከሎ ኢኻ ክትግንዘቦ 
ትኽእል። “ብቕሩብ ስለ ዝነዋሕኩዋ፡ ራህዋ፡ 
ውሑዳት ንዘይኰኑ ደቂ-ተባዕትዮ ደኒና ከም 
እትጥምቶም ተረድኣኒ፡” ይብል። ነዊሕ’የ 
ማለቱ እንድዩ! ቅጥኒ ደናጕኡ’ውን ከምኡ 
ኣብ ካልእ ኣጋጣሚ ናይቲ ዛንታ ይጸንሓካ። 
ብሓጺሩ፡ ምሉእ ምስሊ ሓፊዝ እናለቓቐብካ 
ካብቲ ምሉእ ዛንታ ዝውሰድ፡ እናተሰርሐ 
ዝኸይድ ገጸ-ባህሪ ኰይኑ ይስምዓካ። ስለዚ፡ 
ዛንታ ምስ ተወድአ ከይተረፈ ቀጻልነቱ 
ዘውሓሰ ደራሲ፡ “ካብ ትንፋሱ ትንፋስ 
ዝሰዀዓሉ” ሓፊዝ፡ ‘ኣሃ! ለካ!’ ዘብል’ዩ።
ፍጻመታት ዝብሎ ዘለኹ፡ ኣብቲ ዛንታ 

ዘለዉ ከም ገዛ (መንበሪ ቤት) ምህናጽ፡ ክተት፡ 
ምድላው ንዂናት፡ ኲናት፡ ተኽሊጥ፡ ወዘተ. 
የጠቓልል። እዚ ፍጻመታት’ዚ ብምንቅስቓሳት 
ዝግለጽ፡ ምንቅስቓስ ዝሕመረቱ እዩ። ኩሉ 
ዓይነት ምንቅስቓስ፤ ናይ ኣካላት፡ ናይ 
ስምዒት፡ ናይ መንፈስ። ካብ ባድመ ክሳብ 
ዓሰብ ዝዝርጋሕ ግንባራት ንኽትሽፍን ዝግበር 
ምንቅስቓስ ንባዕሉ ካልእ ገጽ ናቲ ኲናት 
ብምዃኑ፡ ኣብዛ መጽሓፍ ከይተዘርበሉ 
ኣይተሓልፈን። ነዚ ኹሉ ምንቅስቓስን 
ጂኦግራፍያዊ ዝርጋሐን ንኽትርዳእ ግን 
ካርታ እንተ ዘይረኺብካ ኣብቲ ውዕሎ 
ዝነበርካ ክትከውን ጥራይ እዩ ዘለካ። ኣነ 
ኣብቲ እዋን’ቲ፡ ኣብ ጽርግያ (ቪያጅዳ፡ 
ከባቢ እድገት)፤ “ባድመ ናትና’ያ!”፡ “ናትና 
ኣይንህብን ዘይናትና ኣይንደልን!” ዝብልን 
ካልእን ዝተጻሕፎ ታቤላታት ሒዞም ሰልፊ 
ዝገብሩ ሰባት ርእየ ‘ሆ!’ ክብል ካብቲ ዘይርስዖ 
እዩ። ኣብቲ ውዕሎ ኣይወዓልኩን ማለተይ 
እንድየ፡ ስለዚ ነቲ ኹሉ ምንቅስቓስ ዘርኢ 
ካርታ ንተደጐል ምስ ዘሰንያ ንብዓል ንዓይ 

ምጠቐመ። 
ንብዓል “ወፍሪ ስግረ-ዶብ” ኢለ 

ዝዓቀብኩዎ ርእይቶ “ተደጐል” 
ክትወስዶ ይርድኣኒ’ሎ። ሓደ 
ካብኡ እዚ ናይ ካርታ ከም 
መሰነይታ ምጥቃም’ዩ። ኣብ 
“ተደጐል” ካርታ የለን ክብል 
ከለኹ፡ ኣበይ ዲኻ ትነብር ተባሂለ 
ክሕመ እኽእል’የ። ኣብ “ወፍሪ 
ስግረ-ዶብ” ግን ብርግጽ ዓቢ ግደ 
ምሃለዎ። 
ቀቅድሚ ተደጐል፡ “ቀይ ዘመን” 

ዝብል መጽሓፍ’የ ከንብብ ቀንየ። 
“ቀይ ዘመን” እቲ ካብ 1840ታት 
ኣትሒዙ ዝነበረ ዘይምቅዳው 
ኤርትራውያን ባሕረ-ነገስታት ምስ 
መሳፍንቲ ትግራይን ኣምሓራን 
ክሳዕ እዋን ፈደረሽን ኤርትራ 
ምስ ኢትዮጵያ ዘርኢ፡ ድሕሪ 
ዕረፍቲ ደራሲኡ ተስፋዬ ገብርኣብ፡ 
ዝተሓትመ መጽሓፍ’ዩ። “ተደጐል” ድማ፡ 
መቐጸልታ ናይ ኣባ ገብረእየሱስ ሃይሉ “ሓደ 
ዛንታ”፡ ናይ ኣለምሰገድ ተስፋይ “ክልተ ቕነ 
ኣብ ድፋዓት”. . . ኰይና ረኺበያ። ከባቢና 
ካብ 1840ታት ኣትሒዙ ዕረፍቲ ዘይረኸበ 
ከባቢ ክነሱ፡ ህይወት ግን ይቕጽል ምህላዉ 
እዞም ልዕል ኢለ ዝጠቐስኩዎም ድርሰታት፡ 
ንእዋናት ናይ ትሕዝቶኦም ብግቡእ 
ኣንጸባሪቖምን መስኪሮምን። “ተደጐል” ድማ፡ 
ካብዚ ብዘይፍለ፡ ካብ 1998 ክሳዕ 2007 ዝነበረ 
ቀይሕን ዘይቀይሕን ሕልፈት ክትድህስስ 
እናፈተነት፡ ነፍሲ ዋርሳይን ይከኣሎን ብጠኒኑ 
ዝመጽኣ እሳት “ንኸይትመውት ከም 
ዝተማወተት” ብድርሰታዊ መንገዲ ምስክራ 
ትህብ።
ጸላኢ መን’ዩ? እንታይ ይመስል? ሰብ 

ድዩኸ? ኣብ ዛንታኻ ንጸላኢ ክትገልጾ 
ኣገዳሲ እንተ ደኣ ዀይኑ፡ እቲ ኣንባቢ፡ 
ጸላኢኡ ኰይኑ ክሳዕ ዝስምዖ ጌርካ ከተቕርቦ 
ኣይጽላእን። ብዛዕባ ጸላኢ ዘስዓቦ ራስያ፡ 
ግፍዒ፡ ዓመጽ፡ ኢሰብኣውነት፡ . . . ብልክዕ 
ምግላጽ ኣብዚ እዩ ዝሕግዘካ። ተደጐል፡ ናብ 
ካልእ ቋንቋ ተተርጒማ፡ ንሓደ ታሪኽናን 
ከባቢናን ዘይፈልጥ ኣንባቢ ተዋሂባ ነይራ 
እንተ ትኸውን፡ ሓፊዝን ብጾቱን ምስ ከመይ 
ዓይነት ጸላኢ ይገጥሙ ከም ዝነበሩ ክርዳእ 
ምተሸገረ። ምኽንያቱ፡ ኣብዛ መጽሓፍ’ዚኣ 
ንጅግንነት ሓፊዝን ብጾቱን፡ ማለት፡ እቲ ናይ 
ወገን ህይወት ጥራይ እዩ ዝያዳ ኣተኵሮ 
ተዋሂብዎ። እዚ ኣብ መንጐ በለጭ ዝበለኒ 
ሓሳብ’ዩ ነይሩ። 
“ከም ሰብ ምንባር ምስ ክብረት ክኸውን 

ከም ዘለዎ እድግፎ’የ። ዕላማ ጸላኢ እንታይ 
ምንባሩ ድማ ካብ ሰነዳት ዝሞቱ ኣዘዝቲ 
ሰራዊቱ ባዕለይ ዘረጋገጽኩዎ ሕስረት’ዩ፡” 
ብምባል ናይ ጸላኢ መንነት ብቝጡብ ቃላት 
ይገልጽ። ነቲ ኣብ ልዕሊ ጸላኢ ክንጸባረቕ 
ዘለዎ ጽልኢ ንኸርኢ፡ ውሑዳት ቃላት 
ወፊኻ ንጸላኢኻ ክብሪ ምኽላእ፡ ልዕሊ’ቲ ኣብ 
ፊትና ዘሎ ጠራሪ ካልእ ጸላኢ ከም ዝነበረ 
ድሒሩ የሰውጠካ።. . .
ብዘይካ ኣብዛ ክብ ኢለ ዝጠቐስኩዋ ናይ 

ኣለምሰገድ ተመኵሮ ናይ ምክፋል ኣጋጣሚ፡ 
ሓንቲ መዓልቲ ድማ፡ ክንበቡ ዘለዎም 
ዝበለጹ መጻሕፍቲ በብዓቕምና ክንረቍሕ 
ኣብ ኣዳራሽ ዳዕሮ፡ ጁንየር፡ ተኣኪብናስ 
ደራሲ መጽሓፍ “ተደጐል” ማሕሙድ 
ኢብራሂም’ውን ተሳቲፉ ነይሩ። “መጽሓፈይ 
ምስተን ክንበባ ዘለወን ብዘይምርቋሕኩም 

ሓቀኛታት ኰይኑ ይስምዓኒ ኣሎ’ሞ ወላ ኣብ 
ኲናት ክኣምነኩም ከም ዝኽእል ተገንዚበ’ለኹ፡
” ዝብል ዘረባ ተዛሪቡ፡ ዘዝመሰጠና መጻሕፍቲ 
ምስ ረቛሕና። ማሕሙድ፡ ኲናት ጠቀስ 
ተረካብ ዘረባ ብምዝራቡ፡ ህይወት ወተሃደር 
ኣብ ደሙ ኣትዩ ክኸውን ኣለዎ ኢለ 
ጠርጢረ። ብድሕሪ’ዚ ንመጽሓፉ - ተደጐል 
- ኣንቢበ፡ ነቲ ሓፊዝ ኢሉ ዝሃነጾ ገጸ-ባህሪ፡ ካብ 
ትንፋሱ ትንፋስ ከም ዝሰዅዓሉ ብጭቡጥ 
ክርዳእ ኣይተጸገምኩን።
ኣሮን ተስፋኣለምኣሮን ተስፋኣለም

*****
ሓቁ’ዩ ኣሮን። መጽሓፍ ተደጐል ምስ 

ኣንበብካያ ግድን ክትንበብ ኣለዋ ካብ 
እትብለን መጻሕፍቲ እያ። ኣብቲ ዛጊት 
ብምልኣት ዘይተዘንተወሉ ሰለስተ ሰፋሕቲ 
ወራራት ወያነ ሰረት ገይራ ዝተሃንጸት፡ 
ሰብኣውነት ዝመልኣ፡ ዛንታ ስድራ-ቤት፡ 
ሃገራዊ ኣገልግሎት፡ ኲናት፡ ፍቕሪ፡ መስዋእቲ፡ 
ምድጓል፡ ወዘተ. እያ። ዘንበብናዮም’ሞ ካልኦት 
ግድን ከንብብዎ ኣለዎም እንብሎ መጻሕፍቲ 
ብጭቡጥን ግብራዊን ኣገባብ ብምትንታን 
ኣብዚ ዓምዲ’ዚ ምስ ኣንበብቲ ከተላልይዎ 
ትኽእሉ። ትሕዝቶ ናይቲ ዝቐርብ ስነ-ጥበባዊ 
ዕዮ - ፊልም፡ ደርፊ፡ መጽሓፍ፡ ቅብኣ፡ ድራማ፡ 
ወዘተ. - ምስ ተመሳሳሊ ዓቢ ዝና ዘለዎ 
ዕዮታት ብምንጽጻር፡ ብዘእምን መርትዖታት 
ጽባቐኡን ፍሉይነቱን ክቐርብ ኣለዎ። ስለ 
ዝፈተኻዮ ጥራይ ዘይኰነ፡ ውጽእ ዝበለ ስነ-
ጥበባዊ ክብሩ ብዝገልጽ ኣገባብ ክቐርብ ድማ 
ይድለ። ሰናይ ንባብ። 

ብዛዕባ “ተደጐል” ካብ ዝተባህለ፤ብዛዕባ “ተደጐል” ካብ ዝተባህለ፤
ሳሕቲ ዝቕልቀሉ፡ ንኻልኣይ ቋንቋኦም 

ዓይነታዊ ኣበርክቶ ዘወፍዩ ደረስቲ ኣለዉ። 
ፖላንዳዊ ጆሴፍ ኮንራድ ኣብ 20 ዓመቱ 
ንዝተላለዮ ቋንቋ እንግሊዝ ብስጕምቲታት 
ንቕድሚት ወንጭፍዎ’ዩ። ማሕሙድ 
ኢብራሂም ድማ፡ ኣብ 15 ዓመቱ ንዝተማህሮ 
ቋንቋ ትግርኛ፡ በዚ ኣገራሚ ብቕዓት 
ምጅማሩ ምስ ጆሴፍ ኮንራድ ዘመሳስሎ 
እዩ። ተወሰኽቲ ዓበይቲ ስራሓት ከኣ ንጽበ 
ኣሎና።”
 ኣለምሰገድ ተስፋይ ኣለምሰገድ ተስፋይ  

“ተደጐል” ሓቅታት ኲናትን ስምዒት 
ወዲ-ሰብን ብግሉጽነት እትትርኽ፡ ብዋሕዚ 
ኣዘናትዋ ኰነ ጽባቐ ኣገላልጻን ኣጠቓቕማ 
ቋንቋን ውህበት ደራሲኣ እተጕልሕ ንእድቲ 
ስራሕ እያ።”
 ሰሎሞን በርሀ ሰሎሞን በርሀ

ቲፕ

ሓድሽ ሓበሬታ ከነኻዕብት፡ 
ንመላእ ዕምርና ዝዀነና ፍልጠት 
ክንምእርር ክነካይዶ ዝወራሕና 
ጒዕዞ ትምህርቲ፡ ክንደይ ሓበሬታ 
ሒዝና ኣለና? ዝኣከብናዮ ፍልጠት 
ኣወሃሂድና ክንገልጾ ንኽእል 
ዲና? ብዝብል መርመራ ዛዚምናዮ 
ንርከብ። እዚ ሕጂ በጺሕናዮ 
ዘለና እዋን፡ ንዝመጽእ ዓመተ-
ትምህርቲ መሰጋገሪ፡ ብጸወታን 
ንባብን ሓድሽ ፍልጠት ንድህስሰሉ 
ግዜ’ዩ። እዋን ክረምቲ ምስ ደቂ 
ገዛውትና ብምዃን ናይ ስፖርት 
ዕቑር ክእለትና ንፍትሸሉ፡ ምስ 
ኣባሓጎናን እኖሓጎናን ነዋግዓሉ፡ ምስ 
ኣዝማድና ንላለየሉ፡ ሓድሽ ሞያ 
ንምሃረሉ ክኸውን ዘለዎ’ዩ። ክረምቲ 
ኣካላውን ኣእምሮኣውን ዓቕምና 
ነጠናኽረሉ ግዜ። ነዚ ከነማልእ ከኣ 
ኣብ ክረምቲ ካብቲ ክንገብሮ ዘለና 
ሓደ ምንባብ’ዩ። ካብ ኣካዳሚያዊ 
ትምህርቲ ወጻኢ መጽሓፍቲ 
ብምንባብ፡ ኣድማስ ኣተሓሳስባና 
ነስፍሓሉ፡ ምስ መዛኑና ብምዃን 
ብዛዕባ ዘንበብናዮም ጽሑፋት 
ብምልዛብ ዕምቈት ኣመለኻኽታና 
ነዕብየሉ ክኸውን ይግባእ። ኣብ ናይ 
ሎሚ ጽሑፈይ፡ ካብ ንባብ ክንረኽቦ 
ንኽእል ረብሓታት ብዝብል 
ኣርእስቲ፡ ካብ መርበብ ሓበሬታ 
ዝረኸብክዎ ሓበሬታ ናባኹም ከብሎ 
መሪጸ ኣለኹ። ንስኻትኩም ከኣ 
መጽሓፍ ብምንባብ ዝረኸብኩሞ 
ጥቕሚ ወይ ሓንቲ መጽሓፍ 
ኣንቢብና ካብኣ ንመሃሮ ሓሳባት 
ክተካፍሉ እምሕጸን።

1. መጽሓፍቲ መንገዲ ፍልጠት 
እዮም፣ መጽሓፍቲ ናይ ብምሉኡ 
ናይቲ እንሓስቦ ኣርእስታት መኽዘን 
ፍልጠት’ዮም። ብመንገዲ መጽሓፍቲ 
ናብ ታሪኽ፡ ስነ-ፍልጠት፡ ፍልስፍና 
ንንቆት። ከምኡ’ውን ንሓደሽቲ 

ልምድታትን ተገዳስነትን ክንድህስስ 
የኽእለና። ብሓጺሩ መጽሓፍቲ 
መንገዲ ብምዃን፡ ናብ ፍልጠት 
የብጽሓና። መጽሓፍቲ እኩብ 
ሓበሬታ’ዩ። በዚ ሓበሬታ ድማ ናብ 
ዝበሃግናዮ ንስጋገር።

2. ምንባብ ማህደር ቃላትና 
የማሓይሾ፣ ብስሩዕ ምንባብ ናብ 
ዝተዘርግሐ ማህደር ቃላት ይወስደና፡ 
ናይ ምብህሃልን ተገንዝቦን ዓቕምና 
የበርኾ። ኣብ ንባብ ምስ ሓደሽቲ 
ቃላት ክንላለ፡ ትርጉማቶም ክንፈልጥ 
ንኽእል።

3. ምንባብ ናይ ምዝካር ክእለትና 
የዕቢ፣ ምንባብ ንኣእምሮ ስለ 
ዝጸምዶ፡ ኣእምሮና ንጡፍ ክኸውን 
የኽእሎ። ብምንባብ ተሓጊዝና ድማ 
ኣእምሮና ክበልሕና ናይ ምዝካር 
ዓቕምና ክብርኽን የኽእለና።

4. ምንባብ ጸቕጢ የጒድል፣ 
ምስ ብሉጻት መጽሓፍቲ ተጸሚድካ 
ምውዓል ኣእምሮና ካብ ወጥሪ 
ንኸምልጥ ይሕግዞ። ምንባብ ካብ 
መዓልታዊ ቃዝኖት ግዝያዊ ዕረፍቲ 
ዝፈጥር ስለ ዝዀነ፡ ናይ ምዝናይ 
ዕድል ይህበና። ብመንገዲ መጽሓፍ 
ሓደሽቲ መንገድታት፡ ኣነቓቓሕትን 
ኣተባባዕትን ሓሳባት ስለ ንረከብ ካብ 
ዘለናዮ ሃዋህው ተናጊፍና ናብ ካልእ 
ብምጒዓዝ ካብ ጸቕጥን ምርባሽን 
ንገላገል።

5. ብኣቓልቦ ናይ ምዕያይን 
ኣቶኵሮና ናብቲ ዘገድሰና ዕዮ ክቃነን 
ዕድል ይፈጥረልና፣ ሎሚ ንኣእምሮና 
ናብ ዝተፈላለየ ዝኸፋፍሉ፡ ኣተኵሮና 
ዝመቓቕሉ ጒዳያት ብዙሓት 
እዮም። ጌም፡ ናይ ተለቪዥን 
ምርኢታት ገለ ካብቶም ዝፈታትኑና 
ልምድታት እዮም። ብሰንኪ እዞም 
ንኣእምሮና ዝሓዝኡ ተግባራት ድማ 
ክንገብሮ ዝግብኣና ዕዮ ኣብ ግዚኡ 

ኣይንፍጽምን፡ ዘድልየና ነገራት 
ክንመምን ክንዓይን ንሽገር። ንባብ 
ግን ብኣቓልቦ ክንዓይን ንዝነውሐ 
ግዜ ናብቲ ዘገድሰና ነገር ክንቃነ 
ሓይሊ ይህበና።

6. ተደናገጽቲ ክንከውንን 
ዝተፈላለየ ኣመለኻኽታ ክንሕዝን 
ይገብረና፣ መጽሓፍቲ ኣብ ጫማ 
ናይቶም ልብ-ወለደውያን ጠባያት 
ክንኣቱ ብምግባር፡ ስምዒቶም 
ክንካፈል ብምፍቓድ፡ ንዝተፈላለዩ 
ኣመላኻኽታታት ብዕምቈት ክንርዳእ 
ይሕግዘና። እቲ እቶም ጠባያት 
ዝኽተልዎ መንገዲ፡ ናይ ህይወት 
ቃልሲ ክሰግሩ ዝሓልፍዎ መከራ፡ 
ብሽግራቶም ክንደናገጽ፡ ብጥበቦም 
ክንምሃር የኽእለና።

7. ፈጠራውነትና የበርኽ፣ ምንባብ 
ምስ ሓደሽቲ ሓሳባት ከም ንላለ 
ብምግባር፡ ብሓሳብና ከነሰላስሎ 

የኽእለና። ተመኵሮ ጠባያት 
ክንካፈሎ፡ ካልእ መፍትሒ መንገዲ 
ክንርእይ ዕድል ይህበና። በዚ ኸኣ 
ናይ ገዛእ ርእስና ፈጠራውነት 
ክንፈጥርን ጸገማት ናይ ምፍታሕ 
ዓቕምና ከነበርኽን የኽእለና።

8. ሓያል ናይ ምጽሓፍ 
ክእለት የማዕብለልና፣ ንፉዕ ኣንባቢ፡ 
ንፉዕ ጸሓፊ’ዩ ዝብል ኣባሃህላ ኣሎ። 
ብስሩዕ ክነንብብ ምስ እንጅምር፡ 
ንሓሳብና ብስሩዕ ቅርጽን ጥበብን 
ክንጽሕፎ፡ ሓሳብና ብንጹር ብጽሑፍ 
ክንገልጽን የኽእለና።

9. ምሽው ድቃስ ይፈጥረልና፣ 
ቅድሚ ናብ ዓራት ምኻድና 
መጽሓፍ ገንጺልና ምስ እነንብብ፡ 
ነቲ ኣብ መስኰት ተለቪዥንን 
ሞባይልን እነጥፍኦ ግዜ ስለ 
ዝቕንሰልና፡ ናብ ዓራትና ኣብ ግዜና 
ክንከይድ ይሕግዘና። ከምኡ’ውን 

ኣብ ሓዳሮም፡ 60 ዓመት ዝገበሩ 
ሰብኣይን ሰበይትን ነበሩ። ኣብቲ 
60 ዓመት ዕድመ ሓዳሮም፡ ኵሉ 
ነገር ተወሃሂቦም። ብዛዕባ ኵሉ ነገር 
ኣዕሊሎም፣ ኣብ መንጎኦም ምስጢር 
ዝብሃል ኣይነበረን፣ ብዘይካ ሓንቲ 
ናይ ጫማ ባኮ። እታ ሰበይቲ፡ ኣብ 
ልዕሊ ኣርማድዮኦም እተቐምጣ 
ሓንቲ ናይ ጫማ ባኮ ነበረታ። ነታ 
ባኮ ከይከፍታን ብዛዕባኣ ከይሓትትን 
ንሰብኣያ ቃል ኣእትያቶ ነበረት።

እቲ ዅሉ ዝሓለፈ ዓመታት፡ እቲ 
ሰብኣይ ቃሉ ሓልዩ ነታ ባኮ ከፊቱ 
ርእዩዋ ኣይፈልጥን፣ ብዛዕባኣ’ውን 
ሓቲቱ ኣይፈልጥን። ሓደ መዓልቲ 
እታ ሰበይቲ ብጽኑዕ ሓመመት፣ 
ከም ዘይትሓዊ’ውን ብሓኪም 

ሱራፌል ተ.ሱራፌል ተ. ምስጢር እተን ባምቡላታትምስጢር እተን ባምቡላታት
ተነግራ። እቲ ሰብኣይ ጕዳይ ዋኒኖም 
እናጻፈፈ እንከሎ፡ ነታ ባኮ ረኣያ። 
ካብ ዝነበረቶ ኣውሪዱ፡ ኣብ ዓራት 
ተጋዲማ ንዝነበረት ሰበይቱ ብምሃብ፡ 
ኣብ ጐድና ኮፍ በለ። እታ ሰበይቲ፡ 
‘ሕጂ፡ ምስጢር እዛ ባኮ ዝፈልጠሉ 

ግዜ ኣኺሉ’ዩ፡’ ኢላ ብምሕሳብ ከፊቱ 
ክርእያ ፈቐደትሉ። ክልተ ብፈትሊ 
ዝተኣልማ ባምቡላን 95,000 ዝኣክል 
ሰልድን ጸንሖ።

“ኣቲ እንታይ ድኣሉ’ዚ?” ብምባል 
ተገሪሙ ሓተታ።

“ክንምርዖ እንከለና፡” በለት 
ሰበይቱ፣ “ዓባየይ ምስጢር ቈዮቛ 
ዘይብሉ ሕጉስ ሓዳር ኣዕሊላትኒ 
ነበረት። ብኣኻ ኣብ ዝሓረቀሉ ግዜ፡ 
ብፈትሊ ገይረ ባምቡላ ክኣልም 
ክጅምርን ምሳኻ ክዛረብ ከም 
ዘይብለይን ነጊራትኒ። ከምኡ ድማ 
እገብር ነይረ፡” ክትብል ምስጢር 
እተን ባምቡላ ገለጸትሉ።

እቲ ሰብኣይ ብዘረባ ሰበይቱ 
ተተንከፈ። ነተን ኣብቲ ባኮ ዝነበራ 
ክልተ ምልኩዓት ዝበለን ባምቡላ 
ርእዩ፡ ‘ኣብዚ ዅሉ ዓመታት ክልተ 
ግዜ ጥራይ ኣሕሪቐያ፣ ከመይ 
ዝበለ ፍቕሪ ዲና ኣሕሊፍና፡’ ኢሉ 
ብምሕሳብ ብሓጐስ ክትኰስ ደለየ።

“ክብረተይ፡ ምስጢር እዘን 
ባምቡላስ ነጊርክኒ፣ እዚ ዅሉ 
ሰልዲኸ?” ክብል ሓተታ።

“ኣሃ እዚ ሰልዲ ደኣ ከምዚአን 
ባምቡላ ሸይጠ ዝኣከብኩዎ’ዩ።”

ኣነቓቓሒ ዛንታልቦናልቦና

ሸባብሸባብ
ሃሃ ማማ መመ ተተኤኤ

ክረምትን ንባብንክረምትን ንባብን
እቲ ንባብ ዝፈጥረልና ህድኣት 
ክንዛነ ስለ ዝሕግዘና ምሽው ድቃስ 
ይፈጥረልና።

10. ንሓድሽ ዓለም በሪ 
ይኸፍተልና፣ መጽሓፍቲ ናብ 
ዝተፈለየ ግዜ፡ ቦታ፡ ክውንነት 
የጓዑዝና እዮም። ምንባብ ኣብ 
ዘይነብርናዮ ቦታን ግዜን ክንህሉ፡ 
ዘይንፈልጦም ክውንነት ክንሳተፎም 
ዕድል ይህበና። በዚ ኸኣ ካብቲ ዘለናዮ 
ምሹው ስፍራ ኣልዒሎም፡ ንልቢ 
ዘንጠልጥሉ ቅያትት ክንምኰሮም፡ 
ታሪኻውያን ፍጻሜታት ክንሳተፎም፡ 
ፈንጠዝያውያን ጒዕዞታት ክንከዶም 
ዕድል ይፈጥሩልና።

11. ምሉእ ዕድሜና ፍልጠት 
ነኻዕብት፣ ንባብ ጒዕዞ ናይ ምሉእ 
ዕምሪ ፍልጠትን ነብሰ-ዳህሰሳና እዩ። 
ዕድመናን ዝንባለናን ብዘየገድስ 
ብመንገዲ ንባብ ወትሩ ሓድሽ 
ፍልጠት ንምሃር። ዓለም ኣብ ቀጻሊ 
ለውጢ ከም እትርከብ መጠን፡ 
ንሕና’ውን ብመንገዲ ንባብ ምስኣ 
ክንጒዓዝ ንኽእል።

12. ናይ ምብህሃል ዓቕምና 
የበርኽ፣ ንባብ ኣብ ዝተፈላለየ 
ኣርእስቲ ዘለና ፍልጠት ስለ ዘዕቢ፡ 
ምስ መዛኑና ክንላዘብ የኽእለና፣ 
ርክባት ይፈጥረልና። ሓሳብና ብስሩዕ 
ክንገልጽ ዕድል ስለ ዝፈጥረልና፡ 
ርቱዕ ኣንደበት ክህልወና፡ ሓሳብና 
ብኣጋባብን ኣእማንን መንገዲ 
ከነቕርብ ዕድል ይህበና።

13. ምስ ባጀትና ዝኸይድ ናይ 
ምዝንጋዕ ኣማራጺ ይፈጥረልና፣ 
መጽሓፍቲ ምስ ካልኦት ናይ 
ምዝንጋዕ ኣመራጺታት ከነወዳድሮ 
ከለና፡ ኣብ ርእስቲ ኣድማስ 
ፍልጠትና ዘበርኾ ብተዛማዲ ዝሓሰረ 
ባጀት እዩ ዘለዎ። በዚ’ዮም ድማ 
መጽሓፍቲ ምስ ባጀት ተመሓዘውቲ 
ዝብልዎም።

14. ስድራቤታዊ ምትእስሳር 
ይፈጥር፣ ምስ ስድራቤትካ ዄንካ 
ምንባብን ንዘንበብካዮ ምክፋልን 
ዘይሃስስ ዝኽሪ ኣብ ምፍጣርን 
ስድራቤታዊ ዝምድና ኣብ ምሕያልን 
ልዑል ግደ እዩ ዝጻወት።

15. ተመራጺ ህያብ እዩ፣ 
መጽሓፍ ከም ህያብ ምብርካት ግዜ 
ዘየጥፍኦ ዝኽሪ ምፍጣር ማለት’ዩ። 
ንእንፈትዎ ሰብ መጽሓፍ ምሃብ 
ንዕቤቱ ዘለና ባህጊ መርኣያ እዩ። 
ነቲ ተቐባሊ ኸኣ ዘይርሳዕ ዝኽሪ 
ንፈጥረሉ ብምህላውና ወትሩ 
ከመስግነና ክነብር’ዩ።

ካብዛ ዝሓለፍናያ ዓመተ-ትምህርቲ 
ዝሓሽና ዄንና ናብ ናይ ንዓመታ 
ዓመተ-ትምህርቲ ክንቀርብ ኣብዛ 
ክረምቲ ነንብብ። ኣብዚ ኣቲናዮ 
ዘለና ወቕቲ ክረምቲ ክነንብቦ ዘለና 
መጽሓፍቲ፡ ብዓይነትን ብዝሕን 
ብምንጻር ውጥን ነውጽእ። ሎሚ 
ጽባሕ ከይበልና ኸኣ ሕጂ ምንባብ 
ንጀምር።

ኣብርሃም ዮሃንስ (ወዲ ዕቋር)ኣብርሃም ዮሃንስ (ወዲ ዕቋር)

ሓ/ጐ/እዚ ተወርዋሪ ሓይሊሓ/ጐ/እዚ ተወርዋሪ ሓይሊ

ሓሳባትሓሳባት



ሓዳስ   ኤርትራ

ስድራቤትስድራቤትስድራቤትስድራቤት
ዮሴፍ ሃይለማርያምዮሴፍ ሃይለማርያም

ሰብኣይ ከስተብህለሎም ዘለዎ ሓሳባትሓቀኛ ፍቕሪ፡ ኣብ ሰብኣይን 
ሰበይቲን እዩ ዝጋሃድ። ሰብኣይን 
ሰበይቲን ክፋቐሩ ከለዉ፡ ትርጉም 
ሓቀኛ ፍቕሪ ይግለጽ። ፍቕሪ ማዕረ 
ክንደይ ሓያል ምዃኑ’ውን ኣብኦም 
እዩ ዝንጸባረቕ። ፍቕሪ፡ መዓልታዊ 
መንፈሳዊ መግቢ መጻምድቲ 
እዩ እንተበልና ኣየጋነንናን። እቲ 
ምንታይ፡ ብዘይ ፍቕሪ ክዕየ ዝኽእል 
ነገር የለን። ኣብ ሓዳር፡ ኩሉ ነገር 
ብፍቕሪ ጀሚሩ’ዩ ብፍቕሪ ዝዛዘም። 
ህላወ ፍቕሪ ጥራይ’ዩ፡ ንብድሆታት 
ናይ’ዛ መሰናኽላት ዝመልኣ 
ዓለም ክስዓር ዝከኣል። ኣብ መንጎ 
መጻምድቲ ፍቕሪ እንተዘየለ ግን፡ 
ብሓባር ምንባር’ውን ብዓቢኡ፡ 
ዝከኣል ኣይኰነን። ስለ’ዚ፡ ብሕጽር 
ዝበለ ኣገላልጻ - ፍቕሪ መዓልታዊ 
መግቢ መጻምድቲ እዩ። ከም’ቲ 
ብዘይ መግቢ ምንቅስቓስ ይኹን 
ምንባር ዘይከኣል፡ ኣብ ሓዳር’ውን 
ብዘይ ፍቕሪ ምንባር ስለዘይከኣል፡ 
ክልቲኦም መጻምድቲ ብማዕረ 
ፍቕሮም ክመጋገቡ ኣለዎም።  
ፍቕሪ፡ ሓያል ስሕበት ዘለዎ ረቂቕ 
ነገር’ዩ። ኣብ ጸልማት ብርሃን፡ ኣብ 
ድኻም ሓይሊ፡ ኣብ ሓዘን ሓጎስን 
ተስፋን፡ ኣብ ተስፋ ምቑራጽ - 
እምነትን ጽንዓትን ወዘተ ዝህብ እዩ። 
በዚ ድማ’ዩ ፍቑራት ሰባት ክትርኢ 
እንከለኻ፡ ፍሉይ ባህታን ስምዒትን 
ዝፈጥረልካ። ኣብ መንፈስካ ሓድሽ 
ሓይሊን ብርታዐን ዝሰዂዓልካ። 
ካብኡ ናብኡ ከኣ፡ ኣብ መንጎ ሓዳር 
ዝመስረቱ መጻምድቲ ዝኽሰት ፍቕሪ፡ 
ብኹሉ ነገራቱ ጸላውን ንተዓዛቢኡ 
ቅዱስ ቅንኢ ዘሕድርን እዩ። እዞም 
ዝስዕቡ እምበኣር፡ ሓደ ሰብኣይ 
ንበዓልቲ ቤቱ ፍቕሩ ንኽገልጸላ 
ዘኽእልዎ ነጥብታት እዮም፦

1. ምድናቕ1. ምድናቕ
ሰብኣይ ንበዓልቲ ቤቱ ከድንቓን 
ኣድናቖቱ ክገልጸላን፡ ካብ ማንም 
ሓበሬታ ዘየድልዮ ሓላፍነቱ እዩ። 
ማዕሪኡ ምዃና ተረዲኡ ብዘይ 
ሕብእብእ ፍቕሩን ኣብ ልዕሊኣ 
ዘለዎ ኣድናቖቱን ክገልጸላ ይግባእ። 
ፍቕሪ ኰነ ሓልዮት ዝመልኦ 
ኣድናቖት ብቓልን ብግብሪን’ዩ 
ክርእያ ዘለዎ። ንሳ’ውን ካብ በዓል 
ቤታ ናይ ቃልን ግብሪን ኣድናቖት 
ክትሰምዕ ልዑል ባህጊ’ዩ ዘለዋ። እዚ 
ማለት፡ “እትገብርዮ ዘለኺ ኣዝየ እየ 
ዘድንቖ፣ ንዓኺ’ውን እምብዛ እየ 
ዝፈትወክን ዘድንቐክን” ክብላ ትጽበ 
ምዃና ክፈልጥ ጽቡቕ’ዩ። ኣድናቖቱ 
ውጽኢታዊ ንክኸውን፡ ኣብ’ቲ ሓገዝ 
ዘድልዮ ዝነበረ እዋን ንዝገበረትሉ 
ውዕለት ከም ኣብነት ጠቒሱ ከድንቓ 
ይምረጽ። ንኣብነት፡ “በዚ ዕለት’ዚ 
ወይ በዚ መዓልቲ’ዚ ዝገበርክለይ 
ሓልዮትን ለውሃትን እኮ መዳርግቲ 
ኣይነበሮን፣ ፍጹም’ዩ ካብ ኣእምሮይ 
ዘይርሳዕ፣ ስለ’ዚ ኣዝየ እየ ብኣኺ 
ተሓቢነን ኰሪዐን ዘለኹ’’ እናበለ 
ተዘክሮታታ ዘሐድሰላ ኣድናቖቱ 
ክገልጸላ ኣለዎ። 

2. ምኽባር2. ምኽባር
ዘይከባበሩ ሰብኣይን ሰበይቲን 
“መጻምድቲ እዮም” ኢልካ 
ክትዛረበሎም ዝከኣል ኣይኰነን። 
ምኽንያቱ፡ ሓደ ካብ’ቲ መጻምድቲ 
ዘብሎም ረቛሒታት፡ ኣብ መንጎኦም 
ዝህሉ ምክብባር እዩ። ብርዱእ 
ምኽንያት፡ ሰብኣይን ሰበይቲን፡ 
ኣኽብሮት ክለጋገሱ ልዑል ድሌት’ዩ 
ዘለዎም። ከመይ ገይሮም ይከባበሩ 
ድማ ዝተፈላለየ ሜላ ዝሓትት 
ክኸውን ይኽእል። ንኣብነት፡ ሰብኣይ 
ንሰበይቱ ብኹሉ ማዕሪኡ ምዃና 
ርእዩ ኣኽብሮት ከርእያ ኣለዎ - 
ክንዕቃን ከናሽዋን ፍጹም ኣይግባእን። 
ዝንዕቃን ዘናሽዋን እንተድኣ ኰይኑ፡ 
ንገዛእ ርእሱ ይንዕቅን የናሹን ከምዘሎ 
ክርድኣ ጽቡቕ’ዩ። “ክቡር መጠን 
ነብሱ የኽብረካ፣ ሕሱር ድማ መጠን 
ነብሱ የሕሰረካ እኳ ዝተባህለ! 
ስለ’ዚ፡ ኣብ ሓዳር ንመጻምድኻ 
ኣኽብሮት ምርኣይ ሓደ ካብቲ 
ፍቕሪኻ እትገልጸሉ መሳርያታት 
ስለዝዀነ፡ ብፍላይ ሰብኣይ ክነቕሓሉ 
ዝግባእ’ዩ። ከየኽበርካ ከምዘይክበር 
ተረዲኡ፡ ንሰበይቱ፡ ብኣቀባብላኣ፡ 
ብኣዘራርባኣ፡ ምስ ካልኦት ሰብ ብዘለዋ 
ዝምድና (ምትሕውዋሳ)፡ ብኣቀራርባን 
ኣደላልዋን መግቢ፡ ብኣተዓባብያን 
ክንክንን ደቃን በዓል ቤታን፡ 
ብኣተኣላልያ ሓዳራ ወዘተ ኣኽብሮቱ 
ክትገልጸላ ግዴታ ኣለዎ። ኣኽብሮት 
ብዝተፈላለየ ኣገባብ ክግለጽ ይከኣል። 
ንኣብነት፡ በዓልቲ ቤቱ ክተዛረቦ 
እንከላ ጽን ኢሉ ብምስማዕ፣ ንእትህቦ 
ምኽሪን ሓሳባትን ብምቕባል፣ ሰበይቱ 
ኣብ ስራሓ ብእተርእዮ ትግሃትን 
መንፍዓትን ሞራልን ምትብባዕን 
ብምሃብ፡ ክኸውን ይኽእል። እዚ 
ብምግባር፡ ኣብ ልዕሊኣ ቅኑዕ 
ኣኽብሮት የርኢ ከምዘሎ ክግንዘብ 
ኣለዎ። ብተወሳኺ፡ ንበዓልቲ-ቤቱ 
ካልኦት ሰባት ክሓምዩዋን ክወቕሱዋን 
ክሰምዕ እንከሎ፡ ኣብ ክንድኣ ዝሓልፍን 
ዝጣበቕን ሰብኣይ፡ ኣብ ልዕሊ በዓልቲ-
ቤቱ ግቡእ ኣኽብሮት የንጸባርቕ 
ከምዘሎ ምፍላጥ ጽቡቕ’ዩ። 
ንበዓልቲ-ቤቱ ኣሕሊፉ ዝህብ ግን፡ ኣብ 
ሓዳሩ ንፋስ ምእታው እዩ። ስለ’ዚ፡ 
ኣብ ክንድኣ ደው ኢሉ ኣኽብሮቱ 
ክገልጸላ ይምረጽ። ኣብ ዘቤታዊ 
ዕዮታት’ውን ብዝከኣሎ ተሳታፍነቱ 
ከዕዝዝ ኣለዎ። ንኣብነት፡ ቈልዑ ኣብ 
ምድራርን ኣብ ምድቃስን፡ ቈልዑ ኣብ 
ምሕጻብ፡ ኣቕሑ ገዛ ኣብ ምሕጻብን 
ካልእን ምስታፍ ካልእ መግለጺ 
ኣኽብሮት’ዩ። ከም’ዚ ምግባሩ፡ 
በዓልቲ ቤቱ ኣብ ልዕሊኡ እወታዊ 
ኣመለኻኽታ ክህልዋ ይሕግዛ። እዚ 
ከኣ፡ ንፍቕሮምን ሓድነቶምን ዘትርር 
ሓይሊ ይዀኖም።

3. ሮማንቲክ ምዃን3. ሮማንቲክ ምዃን
“ሮማንቲክ” ማለት ፍቕሪ ማለት’ኳ 

እንተዀነ፡ ዝያዳ ግን ኣብ ስምዒት 
ዝዘንበለ ፍቕሪ ማለት’ዩ። ገለ ደቂ-

ተባዕትዮ ኣብ ልዕሊ በዓልቲ-ቤቶም 
ብባህሪኦም ሮማንቲክ ክዀኑ እንከለዉ፡ 
ገለ ግን ኣይኰኑን። ደቂ-ኣንስትዮ ግን፡ 
እተን ዝበዝሓ ብባህሪአን ሮማንቲካዊ 
ጠባይ ከምዘለወን እዩ ብኽኢላታት 
ዝግለጽ። ደቂ-ኣንስትዮ፡ ነቲ ሮማንቲክ 
ናይ ዘይምዃን ባህሪ በዓል-ቤተን 
ጽቡቕ ገይረን ዝግንዘባኦ ምዃነን፡  
ክኢላታት ስነ-ልቦና ይሕብሩ። ሓደ 
ወዲ-ተባዕታይ ሮማንቲክ ክኸውን 
ኣብ ዝፍትነሉ እዋን፡ ኣድናቖተን 
ዝገልጻሉን ዘተባብዕዖን ድማ፡ በዚ 
ምኽንያት ምዃነን ክኢላታት ወሲኾም 
የረድኡ። ስለዚ፡ ሮማንቲካዊ ጠባይን 
ክእለትን ምህላው፡ ነቲ ኣብ ውሽጥኻ 
ተቐቢሩ ዘሎ ፍቕሪ በዓልቲ-ቤትካ፡ 
ፈጠራዊ ብዝዀነ ኣገባብ ክትገልጾ 
ስለ ዝሕግዘካ፡ ንህይወት ናይ ሓዳርካ 
ዝቐለለ’ዩ ዝገብሮ። እቲ ሓቂ እዚ 
ካብ ኰነ፡ ብፍላይ እቶም ሮማንቲካዊ 
ባህሪ ወይ ክእለት ዘይብሎም ሰብኡት፡ 
ዋላ ኣይኽኣልዎ፡ ዓቕሞም ብዘፍቅዶ 
ፍቕሮም ክገልጹ ይግባእ። ምስ 
ዝፍትኑ’ውን፡ ካብ ኣንስቶም ብዘይ 
ጥርጥር ምትብባዕን ኣድናቖትን 
ክረክቡ ምዃኖም ክግንዘቡ እቶም 
ክኢላታት ይመኽሩ።  

4. ፍቕርኻ ምርኣይ4. ፍቕርኻ ምርኣይ
ንበዓልቲ-ቤትካ ከየፍቀርካ፡ 

ሮማንቲካዊ በዓል-ቤት ክትከውን 
ፍጹም ከምዘይክኣል ምሁራት ስነ-
ልቦና ይገልጹ። እዚ ማለት፡ ፍቕሪ 
መሰረት ምዃኑ ንምሕባር’ዩ። ንበዓልቲ 
ቤትካ ምፍቃር ማለት ድማ፡ ሮማንቲክ 
ንኽትከውን ዝኣስረካ ገመድ ምዃኑ 
ይሕብሩ። ኣብ ልዕሊ በዓልቲ-ቤትካ 
ፍቕሪኻ ምርኣይ ድማ፡ ብሓደ ግዜ 
ሓደ ዓቢ ነገር ምግባር ዘይኰነስ፡ ካብ 
መዓልቲ ናብ መዓልቲ ንኣሽቱ ነገራት 
ምግባር’ዩ። ምኽንያቱ፡ እቶም ኣብ 

መዓልቲ ዝትግበሩ ንኣሽቱ ነገራት፡ 
ተኣኪቦም ዓቢ ነገር ክዀኑ እዮም። 
ሓደ ሰብኣይ ኣብ ልዕሊ በዓልቲ-ቤቱ 
ፍቕሩ ከርእየሉ ዘኽእልዎ ብዙሓት 
መገዲታት ከም ዘለዉ ተገንዚቡ፡ 
ከይተደረተ፡ በቶም ንኣሽቱ ነገራት 
ጀሚሩ ፍቕሩ ክገልጽላ ኣለዎ።  
5. ኣኽብሮት ስድራ-ቤት ምህላው5. ኣኽብሮት ስድራ-ቤት ምህላው
ደቂ-ኣንስትዮ ኣብ ማሕበራዊ ጉዳይ 

ዝያዳ ደቂ-ተባዕትዮ ግዱሳት ምዃነን 
ርዱእ እዩ። ሰብኡተን ኣብ ካልኦት 
ሰባት ዝገብርዎ ተገዳስነት፡ ብፍላይ 
ድማ ኣብ ስድራ-ቤት ዝህልዎም 
ጠመተን ኣኽብሮትን ኣመና 
የገድሰን። ዓቢ ግምት ስለዝህባኦ ድማ፡ 
በዓል-ቤተን ኣብ’ዚ ጉዳይ’ዚ ብሉጽ 
ክኸውን ቀዳማይ ትምኒተን እዩ። 
ኣብ ስድራ-ቤቱ ይኹን ኣብ ስድራ-
ቤተን፡ ሰብኡተን ግዱሳትን ኣኽብሮት 
ዝህቡን ክዀኑለን ይደልያን ይጽበያን። 
ስለ’ዚ፡ ሓደ ሰብኣይ ነዚ ተረዲኡ፡ 
መኽበሪ ስድራ-ቤቱን ስድራ-ቤት 
በዓልቲ-ቤቱን ክኸውን ይግባእ። ብዛዕባ 
ስድራ-ቤቱን ብዛዕባ ስድራቤት በዓልቲ-
ቤቱን ከማርርን ብዛዕባኦም ሕማቕ 
ነገር ክዛረብን ፍጹም ባህጊ በዓልቲ 
ቤቱ ዘይምዃኑ ክፈልጥ ጽቡቕ’ዩ። 
ኣኽብሮቱ ዝገልጸሉ ኣገባብ ድማ፡ 
ኣብ’ቲ ዘድሊ ግዜ ንዋታዊ ወይ 
ሞራላዊ ሓገዝ ብምግባር ክኸውን 
ከሎ ዝያዳ ውጽኢታዊ ይገብሮ። ምስ 
ስድራቤቱን ስድራቤታን ኩሉ ግዜ 
ፍሕሹው ገጽ ክህልዎ ከኣ፡ ትጽቢት 
በዓልቲ ቤቱ ምዃኑ ክርዳእ ኣለዎ። 

6. ብዛዕባኣ ንዘፍቅሮ ነገር ምሕባር 6. ብዛዕባኣ ንዘፍቅሮ ነገር ምሕባር 
ደቂ-ሰብ ነቲ ብዛዕባኦም እተድንቖ ነገር 

ክትገልጸሎም ኣዝዮም ከም ዝብህጉ፡ 
ኵልና እንምስክሮ ሓቂ’ዩ። ነዚ ከኣ፡ 
ሓደ ግዜ ጥራይ ዘይኰነ ብተደጋጋሚ 
ክንሰምዖ ንደሊ። ካብኡ ናብኡ፡ ደቂ-

ኣንስትዮ ዝያዳ ደቂ-ተባዕትዮ ነቲ 
ብዛዕባአን እተፍቅሮ ነገር ክትገልጸለን 
ብፍሉይ ከም ዝብህጋ፡ ክኢላታት 
ስነ-ልቦና ይሕብሩ። ሓደ ሰብኣይ፡ 
ንበዓልቲ-ቤቱ ነቲ ብዛዕባኣ ዘድንቖ 
ነገር ብዘይ ሕብእብእን ቃል ዓለምን 
ክገልጸላ ኣለዎ። ትጽቢት በዓልቲ 
ቤቱ’ውን ከምኡ እዩ። ንኣብነት፡ ብዛዕባ 
ርህራሀኣ፡ ቅንዕናኣ፡ ዋዛታታ ይኹን 
ካልእ ብዛዕባኣ ዝምስጦ ነገር ከይሓብአ 
ክገልጸላ ግቡእ’ዩ። ብዓቢኡ’ውን፡ ነቲ 
ክልቲኦም ሕጉስ መነባብሮ ንኸሕልፉ 
እትገብሮ ዘላ ጻዕሪን ሓርኰትኰትን፡ 
ጽቡቕ ገይሩ ክገልጸላ ኣለዎ። 

7. ንዓኡ ቁጽሪ ሓደ ምዃና ምርኣይ 7. ንዓኡ ቁጽሪ ሓደ ምዃና ምርኣይ 
ክልቲኦም መጻምድቲ፡ ንሓድሕዶም 

ቁጽሪ ሓደ ምዃኖም ክገላለጹ ባህጎም 
እዩ። ኣብ ህይወት፡ ንሱ ንዓኣ፡ ንሳ’ውን 
ንዓኡ ቊጽሪ ሓደ ምዃኖም፡ ብግብሪ 
ክረኣኣዩ፡ ልዑል ትጽቢት ኣለዎም። 
ብመሰረት ዝተኻየዱ መጽናዕቲታት 
ከኣ፡ ደቂ-ኣንስትዮ፡ ሰብኡተን ኣብ 
ሂወቶም ቀዳሞት ምዃነን ክገልጹለን 
ይምነያ። ስለ’ዚ፡ ሰብኣይ ነዚ ተገንዚቡ 
ኣብዛ ዓለም ኣብ ህይወቱ ቅድሚ 
በዓልቲ-ቤቱ ዝስራዕ ነገር ከምዘየለ 
መዓልታዊ ከርኣያ ኣለዎ። በዓልቲ-
ቤቱ፡ ንዓኡ ዝተዓደለት ብልጽቲን 
ፍልይቲን ፍጥረት ምዃና ክሕብራ 
ይግባእ። ካብቶም ንኣሽቱን ቀለልቲን 
ነገራት ተበጊሱ ልዑል ኣድህቦ ክህባ 
ጽቡቕ’ዩ። ክትዛረቦ እንከላ ከንጸርጽርን 
ክውጭጭን የብሉን። ንኽልቲኦም ኣብ 
ዝምልከት ጉዳይ ሓሳባ ክቕበልን ጽን 
ኢሉ ክሰምዓን ግቡኡ እዩ። ናይ ሓደ 
ስድራ ዝምድና፡ ምጽእ ኢሉ ዝህነጽ 
ዘይኰነስ፡ ካብ መዓልቲ ናብ መዓልቲ፡ 
ካብ ህሞት ናብ ህሞት ብዝንደቑ 
ስምምዓትን ምክብባርን እዩ ዝሕይልን 
ነባሪ ዝኸውንን። ንሓዳር ሓያልን 
ተፈታውን ዝገብሮ ድማ እዚ እዩ።

ሎሚ ኣብ ERI-TV 

ሰዓት መደብ

12፡00 ሃገራዊ መዝሙር
12፡02 ድራማ
12፡30 ዜና ትግርኛ
12፡50 ዜና ስፖርት
12፡55 ጩራ ጥዕና
13፡30 ዜና ዓረብ
13፡45 ለሰ ስፖርት
15፡15 ዳህሳስ ሕትመት
16፡25 ሰሙናዊ ስፖርት
17፡00 ዜና ትግርኛ
17፡15 ደርፊ
17፡30 ዜና ዓረብ
17፡45 ዶክተራት ኣብ ስትድዮ
19፡20 ሃሎ ቆልዑ
20፡00 ዜና ትግረ
20፡15 ሰነዳዊ ፊልም ስነ-      

        ጥንታዊ ቦታ ኣዱሊስ 1ይ
21፡00 ዜና ትግርኛ
21፡25 እንዳ ዝማም 
22፡00 ዜና ዓረብ
22፡10 ሌላ
22፡30 ዜና እንግሊዝ



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ብብኣኣዝዝዮዮምም ምምኩኩራራትት መመማማሃሃራራንን ንንኹኹሎሎምም ሰሰራራሕሕተተኛኛታታትትንን ተተማማሃሃሮሮንን ኣኣብብ

ዘዘዝዝጥጥዕዕሞሞምም ሰሰዓዓታታትት ስስልልጠጠናና ይይህህብብንን ከከምምቲቲ ልልሙሙድድ ክክረረምምታታዊዊ ምምዝዝገገባባ’’ውውንን

ጀጀሚሚሩሩ ከከምምዘዘሎሎ ይይሕሕብብርር።።

ሀሀ.. ዘዘለለውውናና ሞሞያያዊዊ ስስልልጠጠናናታታትት ((CCoouurrsseess))

 ትትምምህህርርቲቲ ኮኮምምፒፒተተርር  GGrraapphhiiccss ((CCCC--22001177))
 ኤኤሌሌክክትትሮሮኒኒክክስስ LL--11  EEddiittiinngg ((CCCC--22001177))
 ጽጽገገናና ኮኮምምፒፒተተርር  MMoobbiillee  mmaaiinntteennaannccee
 ምምስስኣኣልል ብብደደረረቅቅንን

ተተንንቀቀሳሳቃቃሲሲ ካካሜሜራራ
 Principle of Accounting

+ Peachtree

 ኣኣውውቶቶካካድድ  Peachtree and Tally

software

ብብተተወወሳሳኺኺ፥፥
1. Electronics Level 2 and Level 3

2. Printer and Photocopier maintenance

3. Graphics Level 2 (Illustrator and In Design)

፡፡ 22ንን ልልዕዕሊሊኡኡንን ስስልልጠጠናና ንንዝዝወወስስዱዱ ዓዓቢቢ ምምጉጉዳዳልል ዋዋጋጋ ንንገገብብርር

፡፡ ንንኹኹሎሎምም ተተማማሃሃሮሮናና ምምትትካካልል ድድሽሽ ብብነነጻጻ ንንምምህህርር

ኣኣድድራራሻሻናና፥፥ ንንመመጓጓዓዓዝዝያያ ምምቹቹእእ ኣኣብብ ማማእእከከልል ከከተተማማ ድድሕሕሪሪ ካካርርቱቱምም

ሆሆቴቴልል ጎጎድድኒኒ ዶዶርር.. ማማሕሕሙሙድድ ሕሕክክምምናና ስስኒኒ’’ዩዩ።።

ቴቴሌሌ..  0077220044555511//0077221188443322//111122224444

                              

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

                ቤ/ት ኣልያንስ ፍራንሰዝ ስሩዕ ክረምታዊ ትምህርቲ     
ቋንቋ ፈረንሳ ንንኣሽቱን ንዓበይትን ካብ ጀመርቲ ክሳብ ዝለዓለ 
ደረጃ ንዓበይቲ ካብ ዕለት 8 ሓምለ ከምእውን ንንኣሽቱ ካብ ዕለት 
13 ሓምለ ክጅምር ምዃኑ ከበስር ይፈቱ።                        
ምዝገባ ተጀሚሩ እዩ።                 

    ብደሓን ምጹ   ንዝያዳ ሓበሬታ  ቁ.ስ 122605 / 115270 

 ኣድራሻና፣ ጎድኒ ቤ/ት ማይ ተስፋ ጥቓ ዓሮባና ሬስቶራንት እዩ። 

 

 

 

 

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ 
ኤርትራ ኣገልግሎት ምኽሪ ብቴለፎን 
ደውሉ። 

ሰዓታት ስራሕ ካብ ሰኑይ ክሳብ ዓርቢ ንግሆ ካብ 8፣00 – 
12፣00 ቅ.ቀትሪ ምሸት ድማ ካብ 2፣00 – 6፣00 ድ.ቀትሪ 
ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቅታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ 
ንዘራረብ!!!   

1ይ ቤት-ፍርዲ ዞባ ማእከል 
ኣስመራ

ት/ዕድመ ሂወት ኣሮን ተስፋልደት ምባል 
ተሪፉ፡ ፍረሂወት ኣሮን ተስፋልደት 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን30/7/24 ኣብ ቤ/ፍ 
1ይ መጋባእያ ቁ.47 ይቕረብ።

ካሕሳይ ፍስሓጽዮን ክፍለ፡ ኣደይ ዝፋን 
ምስግና ዘወልዲ ብሂወት ኣብ ዝነበረትሉ 
ግዜ ካብ ሓፍተይ ነ/ሄሪት ኣስካሉ ምስግና 
ዘወልዲ ብለበዋ ዝረኸብክዎ ገዛ፡ ቤ/ፍ 
ጎዳይፍን ሰምበልን ብዕለት 27/4/2012፡ 
ቁ.12/12 ዋንነቱ ዘረጋገጸለይ፡ ኣብ 
ኣስመራ ከባቢ ሰምበል እንዳኮርያ ዝርከብ 
ገዛ ኣፓርታማ ፕሎት 301 ካብ ዓለም 
ብሞት ካብ ዝፍለ እዋን ወደይ ኣቶ 
ካሕሳይ ፍስሃጼን ክፍለ ጥራይ ክወርሶ 
ድልየተይ ምዃኑ ብዘይ ገለ ተጽዕኖ 
ጸቕጢን ብስ/ሕ/ዓ/1880/1883 መሰረት 
ኣብ ቅድሚ ቆንስላዊ ጉዳያት ኤርትራ 
ኢታሊን ኣርባዕተ መሰኻኽርን ቀሪባ 
ብዕለት 18/10/2018 ለበዋ ሂባትኒ፡ ስለዚ 
ኣደይ ስለዝዓረፈት ለበዋ ይጽደቐለይ 
ስለዝበለ፣ ዝቃወም እንተሎ፡ ን18/7/24 
ኣብ ቤ/ፍ ቁ.49 ይቕረብ። 

ፍስሃጼን ተስፋገብርኤል፡ እማኑ ዳንዮም 
ተስፋይ ስለዝዓረፈት፡ ኣነ ጥራይ ወራሲ 
ምዃነይ ይረጋገጸለይ ስለዝበለ፣ ዝቃወም 
እንተሎ፡ ን22/10/24 ኣብ ቤ/ፍ ቁ.49 
ይቕረብ።

ከሳሲ መኮነን ተኸስተ፡ ተኸሳሲ ጎይትኦም  
ገብረየውሃንስ ደስታ፡ ንናይ መኪና 
ምትሕልላፍ ክሲ ቀሪቡልካ ስለዘሎ፡ 
ብኣካል ወይ ብሕጋዊ ወኪል ን19/7/24 
ኣብ ቤ/ፍ ቁ.47 ቅረብ። እንተዘይቀሪብካ፡ 
ጉዳይካ ኣብዘየለኻሉ ክረአ ምዃኑ 
ነፍልጥ። 

1ይ ቤት-ፍርዲ ዕዳጋ እኽሊ

ከሳሲ ወረ/ነፍ ዘርእዝጊ ገብረዝጊ ትካቦ 
ነ/ሄሪት ኣስመረት ሃብተማርያም ኣቶ 
ሚኪኤል ዘርእዝጊ፡ ተኸሰስቲ 1. ስዉእ 
ተወልደ ዘርእዝጊ ገብረዝጊ ተተካእቲ ደቁ 
1.1 ሄርሞን ተወልደ 1.2 ልዋም ተወልደ 
2.ጽገወይኒ ዘርእዝጊ ገብረዝጊ 3.ማኣዛ 
ዘርእዝጊ ገብረዝጊ 4. ትርሓስ ዘርእዝጊ 
ገብረዝጊ 5.ንኣምን ዘርእዝጊ ገብረዝጊ 6. 
የዕብዮ ዘርእዝጊ ገብረዝጊ ኣድራሻኹም 
ስለ ዘይተፈልጠ፡ ን10/7/24 ኣብ ቤ/ፍ 
7ይ መጋባእያ ቅረቡ። እንተዘይቀሪብኩም፡ 
ጉዳይኩም ኣብዘየለኹምሉ ክርአ ምዃኑ 
ነፍልጥ።  

ኣቶ መስፍን ሃይለ ጎይትኦም፡ ሓወይ 
ጨዓይ ሃይለ ጎይትኦም ስለዝዓረፈ፡ ኣነ 
ምስ 3 ኣሕዋተይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን10/7/24 ኣብ ቤ/ ፍ 7ይ መጋባእያ 
ይቕረብ።

ወ/ሮ ሰላማዊት በቀለ፡ ብዓል ቤተይ 
ኣድም ሓጎስ ናስር ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 1 
ጓልና ድማ ወራሲት ምዃና ይረጋገጸላ 
ስለዝበለት፣ ዝቃወም እንተሎ፡ ን10/7/24 
ኣብ ቤ/ፍ 7ይ መጋባእያ ይቕረብ።

ሰናይት ኣድሓኖም ገብረኣብ፡ ብዓል 
ቤተይ ኣብርሃም ተኽለኣብ ብርሃነ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 4 ደቁ ድማ ወረስቲ 

ምዃኖም ይረጋገጸሎም ስለዝበለት፣ 
ዝቃወም እንተሎ፡ ን24/7/24 ኣብ ቤ/ፍ 
6ይ መጋባእያ ይቕረብ።

ወ/ሪ ልኡል ተስፋማርያም ዓንደገርጊስ፡ 
ብወኪል ኣቶ ኣብርሃም ተስፋማርያም 
ኣቢላ፡ ተኸሳሲ ገብረክርስቶስ ተኽለ 
በርሀ ክሲ ቀሪቡልካ ኣድራሻኻ 
ስለዘይተፈልጠ፡ ብጋዜጣ ሓዳስ ኤርትራ 
ተጸዊዕካ ን10/7/24 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክረአ ምዃኑ ነፍልጥ። 

ኣቶ ኪዳነ ገብረየውሃንስ ሓጎስ፡ ምብራቕ 
ገብረዮወሃንስ ሓጎስ ስለዝዓረፈት፡ ኣነ 
ምስ 3 ህልዋት ኣሕዋተይ 1መዋቲ 
6 ተተካእቲ ደቁ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን10/7/24 ኣብ ቤ/ፍ 7ይ መጋባእያ 
ይቕረብ።

ኣቶ ብርሃነ ወልደሚካኤል መሸሻ፡ 
ብዓልቲ ቤተይ እልፍነሽ ፍስሃየ መዓሾ 

ስለዝዓረፈት፡ ንዓይ ናይ መጻምዲ 
መሰለይ ይተሓለወለይ፡ 7 ደቅና ድማ 
ወረስቲ ምዃኖም ይረጋገጸሎም ስለዝበለ፣ 
ዝቃወም እንተሎ፡ ን24/7/24 ኣብ ቤ/ፍ 
6ይ መጋባእያ ይቕረብ።

1ይ ደረጃ ቤት-ፍርዲ መንደፈራ 

ከሳሲት ወ/ሮ ኣይንኣለም ገብረእየሱስ 
ገብረሂወት፡ ተኸሳሲ ኣቶ ምሕረቱ 
መብራህቱ ጓንጉል ናይ ሓዳር ክሲ 
ተመስሪቱልካ ስለዘሎ፡ ብኣካል ወይ 
ብሕጋዊ ወኪል ን25/7/24 ኣብ ቤ/ፍ 
ቅረብ። እንተዘይቀሪብካ፡ ጉዳይካ 
ኣብዝየለኻሉ ክርአ ምዃኑ ነፍልጥ።

1ይ ቤት-ፍርዲ ዓዲ ጓዕዳድ

ምሕረትኣብ ተስፋጋብር ዑቕባዝጊ፡ 
ኣቦና ተስፋጋብር ዑቕባዝጊ ስለዝዓረፈ፡ 
ኣነ ምስ 5 ኣሕዋተይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን22/7/24 ይቕረብ።

ምምምም ምምም

ምልክታ ጨረታ

 ኮለጅ ሕክምናን ስነ-ፍልጠት ጥዕናን ኦሮታ ንሓደ ዓመት ዝጸንሕ ውዕል ጽገና 
ናይ ፎቶ -ኮፕየርን ፕሪንተርን ከቕርብ ኣወዳዲሩ ክጽግን ስለዝደለየ ግዱሳት 
ተወዳደርቲ፡ ነዚ ዝስዕብ ረቛሕታት ዘማልኡ ሕጋውያን ነጋዶ ክጫረቱ ይዕድም፦

1. ናይ 2019 ዝተሓደሰ ፍቃድ ንግድን ናይ 2023 ግብሪ ከም ዝኸፈሉ መረጋገጺ 
ካብ ኣታዊ ውሽጢ ሃገርን ወረቐት መንነት ቅዳሕን።
2. ተጫረትቲ ዘይምለስ 50.00(ሓምሳ) ናቕፋ ብምኽፋል ሰነድ ጨረታ ይወስዱ።
3. ምልክታ ጨረታ ካብ ዝወጻሉ ዕለት ጀሚሩ ሳንዱቕ ጨረታ ክሳብ ዕለት 
10/07/2024 ሰዓት 10፡00 ቅ.ቀ ክፉት ኮይኑ፡ተጫረቲ ወይ ሕጋውያን ወከልቶም 
ኣብ ዝተረኸብሉ ኣብ ቤት ጽሕፈት ምምሕዳር ኮለጅ ሕክምናን ስነ-ፍልጠት 
ጥዕናን ኦሮታ ዕለት 10/7/2024 ሰዓት 10፡00 ቅ.ቀ ብግልጺ ይኽፈት።
4. መኽበሪ ጨረታ 20,000.00 (ዒስራ ሽሕ)ናቕፋ c.p.o የትሕዝ።
5. ንዝርዝር መግለጽን ሓበሬታን ካብ ቤት ጽሕፈት ምምሕዳርን ፋይናንስን ኮለጅ 
ሕክምናን ስነ-ፍልጠት ጥዕናን ኦሮታ ክፍሊ ዕድጊ ምውካስ ይከኣል። መወከሲ 
ቁ.ቴሌፎን 163834/163467
6. ቤት ጽሕፈትና ዝሓሸ እምእርእጺ እንተረኺቡ ጨረታ ናይ ምስራዝ መሰሊ 
ዝተሓለወ እዩ።



ሓዳስ   ኤርትራ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
2 ሓምለ 2024 - ገጽ 7 መበል 33 ዓመት ቁ.262

ቢንያም፡ በዅሪ ጸሊም ኣፍሪቃዊ ዕዉት መድረኽ ዙር ፈረንሳ ኮይኑቢንያም፡ በዅሪ ጸሊም ኣፍሪቃዊ ዕዉት መድረኽ ዙር ፈረንሳ ኮይኑ

 “ቅድሚ ኩሉ ንኣምላኽ የመስግን። 
ብሽክለታ ካብ ዝጅምር ኣትሒዘ፡ ናይ ወትሩ 
ሕልመይ ኣካል ቱር ዲ ፍራንስ ክኸውን እዩ 
ነይሩ። ኣብ ካልኣይ ዓመተይ ኣብ ዓቢ ናይ 
ቅጽበታዊ ውድድር ክዕወት ምኽኣለይ ግና፡ 
ክኣምኖ ኣይከኣልኩን። ንስድራይ፡ ንብዓልቲ 
ቤተይ፡ ንኹሎም ኤርትራውያን፡ ከምኡ’ውን 
ንኣፍሪቃውያን ከመስግኖም እደሊ። ክንሕበን 
ኣለና፣ ካብ ሕጂ ንደሓር ብሓቂ ኣካል ናይቶም 
ዓበይቲ ውድድራት ኮይንና ኣለና። ሕጂ ግዜና 
እዩ፣ ንኹልኹም እንቋዕ ሓጎሰኩም ጥራይ 
እየ ክብል ዝደሊ። ንኹሎም ኣፍሪቃውያን እየ፣ 
እንቋዕ ሓጎሰና። ሎሚ ኣዝየ ሕጉስ ኣለኹ።” - 
ቃል እቲ ኣብ ሳልሰይቲ  መድረኽ ዙር ፈረንሳ 
ቀዳማይ ብምእታዉ እናነብዐ ዝተዛረበ ብርቂ 
ኤርትራዊ ተቐዳዳማይ ቢንያም ግርማይ እዩ። 
 ዝሓለፈ ቀዳም ንፈለማ ግዜ ካብ ኢጣልያ 

ዝጀመረ ዙር ፈረንሳ፡ ትማሊ ሳልሳይ መድረኽ 
ካብ ኪካንዛ ተበጊሱ ኣብ ቶሪኖ ዝዛዘም - 
ናይ 230.8 ኪሎሜተር ናይ ሌጣ ጎልጎል 
ውድድር ኣካዪዱ። እዚ ኣብ ናይ ሎሚ ዓመት 
ዙር ፈረንሳ ዝነውሐ መድረኽ፡ ነቶም ናይ 
ቅጽበታዊ ውድድር ክኢላታት ዝጥዕም እዩ 
ነይሩ። ዝተፈላለዩ ተቐዳደምቲ ክዕወቱሉ ከኣ 
ተገሚቱ ነይሩ።
 እተን ዕብለላ ጸዓዱ ተቐዳደምቲ ኣብ 

ቅድድም ብሽክለታ ክቕልጽ ዝብህጋ ማዕከናት 
ዜና፡ ከም ብዓል ናይ ዝሓለፈ ዓመት ዕዉት 
ቀጠልያ ናይ ነጥቢ (ሽኳ) ያስፐር ፍሊፕሰን፡ 
ብርያን ኮካርድ፡ ማድስ ፐደርሰን፡ ፈርናንዶ 
ጋቪርያን ኣርኑድ ዲማርን ክዕወቱሉ ገሚተን 
ነይረን። 
 ብመንጽሩ፡ ዕቑር ዓቕሚ ናይቲ ካብ 

ዝሓለፉ ዓመታት ጀሚሩ በሪ ዓወት ቅድድም 
ብሽክለታ ንኣፍሪቃውያን ብፍላይ ንጸለምቲ 
ኣፍሪቃውያን ክኸፍት ዝጸንሐ ኤርትራዊ 
ቢንያም ግርማይ ክጎስያኦ ዘይደለያ ምንጪታት፡ 
ስሙ ምስቶም ዝበለጹ ተቐዳደምቲ ኣስፊረናኦ።
 ቢንያም፡ ኣብታ ኣብ መበል 94.3 

ኪሎሜተር ተሰሪዓ ዝነበረት ናይ ማእከል 
ጸወታ ቅጽበታዊ ውድድር (ኢንተርሚደይት)፡ 
ድሕሪ’ቶም ልዕሊኡ ዝተገመቱ ፐደርሰን፡ 
ያስፐር፡ ኮካርድ፡ ዲማርን ጋቪራን ብምእታው፡ 
10 ነጥቢ ኣመዝጊቡ።
 ኣብታ ማእከል ባህሊን ኣገዳሲት ናይ 

ቢዝነዝ ከተማን ዝኾነተ ከተማ ቶሪን ዝተኻየደ 
ቅጽበታዊ ውድድር ግና፡ ንሓያል ስታቶ (ሽኳ) 

እቲ ኣብ ሰዓት 63.3 ኪሎሜተር ዝረግጽ 
ዝነበረ ጸሊም ኣልማዝ ኤርትራዊ ቢንያም 
ግርማይ ዝጻወራ ደናጉ ጸዓዱ ተቐዳደምቶ 
ከቶ ኣይነበራን።
 ኣብዛ ውድድር ብደቂ ጋንታኡ ልዑል 

ሓገዝ ዝተገብረሉን ንሽኳ ዝጥዕሞ ቦታ 
ዝተመቻቸኣሉን ቢንያም፡ ብየማናይ ጸግዒ 
ኮይኑ ብዝገበሮ ሓያል ሽኳ፡ ብ5 ሰዓት፡ 26 
ደቒቕን 48 ካልኢትን እዩ - ነቶም ቀዲሞም 
ዝተንስኡ ተቐዳደምቲ ስዩም ኣቢሉ ቀዲሙ 
ሕንጻጽ ረጊጹ። ታሪኽ ድማ ሰሪሑ - “ናይ 
መድረኽ ዓወት ዙር ፈረንሳ ዘመዝገበ ናይ 
ፈለማ ጸሊም ኣፍሪቃዊ” ብምዃኑ። ኣገናዕ 
ኣንታ ሰራሒ ታሪኽ! 
 ቅድሚ ሕጂ ጸዓዱ ደቡብ ኣፍሪቃውያን 

ተቐዳደምቲ ሮቤ ሃንተርን ዳርይል ኢምፐይን፡ 
ኣብዚ ዝገደመ ናይ ቅድድም ብሽክለታ 
ውድድር፡ ናይ መድረኽ ዓወት ኣመዝጊቦም 
ነይሮም እዮም። 
 ኤርትራ፡ ኣብ 2015 ብመገዲ 

ኦሎምፒካውያን ተቐዳደምቲ ዳኒኤል 
ተኽለሃይማኖትን መርሃዊ ቅዱስን ኣብ ዙር 
ፈረንሳ ሱታፌኣ ምስ ኣረጋገጸት፡ ንፈለማ 
ግዜ ናይ ሱታፌ ታሪኽ ሰሪሓ ነይራ። ዳኒ፡ 
ኣብ ሻዱሸይቲ መድረኽ ቀይሕን ጻዕዳን 
ማልያ ኣንበሳ ዓቐብ ምስ ለበሳ ከኣ፡ ‘9 ሓምለ 
2015’ ኣብ ታሪኽ ስፖርት ሃገርና ኤርትራ 
ብፍላይ ከኣ፡ ኣብ ቅድድም ብሽክለታ ብኽብሪ 
ተወቒራ ጸኒሓ። 
 1 ሓምለ 2024 ግና፡ ሓለፋ ኣለዋ 

እንተተባህለ ምግናን ኣይኮነን። ኣብዚ 
ውድድር፡ ንበይኑ ኤርትራዊ፡ ከምኡ’ውን 
ንበይኑ ጸሊም ኣፍሪቃዊ ዝነበረ ቢኒ፡ ኣብዚ 
ዓውዲ ዘሎ ትምክሕቲን ዕብለላን ጸዓዱ 
ኣበርዒኑ በሎኽ ኢሉ ወጺኡ። ከምቲ ወለድና 
ዝብልዎ “ሓደ ክንዲ ሽሕ” እዩ ነገሩ!
 እዚ ታሪኽ’ዚ ንኤርትራ ጥራይ ኣይኮነን፣ 

እንተላይ ታሪኽ ናይ’ታ ኣብ ዕብየት 
ቢንያም ልዑል ተራ እትጻወት ዘላ ጋንታኡ 
ኢንተርማርች እዩ። እዛ ጋንታ፡ ናይ ፈለማ ናይ 
መድረኽ ዓወት ዙር ፈረንሳ እያ ኣመዝጊባ። 
በዚ ከኣ፡ 1 ሓምለ 2024፡ ታሪኻዊት ዕለት 
ንኤርትራ፡ ንኣፍሪቃን ኢንተርማርችን ኮይና 
ኣላ።
 ኢንተርማርች፡ ከም ቀዳማይ መደባ 

ንቤልጅዩማዊ ገርነብ ታይሰን ምዕዋት ምንባሩ 
ዝገልጸ ቢንያም፡ እዚ ወዲ ጋንታኡ ብምትራፉ 
ግና፡ ካልኣይ መደቦም ንዕኡ (ቢንያም) 
ምዕዋት ከምዝተቐየረ ይግለጽ። ዳይረክተር 
እዛ ጋንታ ኣይከ ቪስቢክ፡ ብዛዕባ ዓወት ቢኒ 
ክዛረብ እንከሎ፡ “ኩሉ ኣህጉር ኣፍሪቃ ነዚ 
እያ ክትጽበ ጸኒሓ። ሕጂ ተፈጺሙ ኣሎ፣ እዚ 
ከኣ፡ ንብዙሓት ኣፍሪቃውያን ተቐዳደምቲ 

በሪ ክኾኖም እትስፎ። እንተ ቢንያም፡ ብኹሉ 
መገዲ ኣምባሳደር እዩ።” ኢሉ።
 ሓደ ካብ ናይ ኩሉ ግዜ ዝበለጹ ናይ ሽኳ 

ተቐዳደምቲ ዝኾነ ማርክ ካቫንዲሽ እውን፡ 
ንቢንያም ዝኸውን ቃላት ኣይበቐቐሉን። 
“ንቕድድም ብሽክለታ ታሪኻዊት ዕለት እያ። 
ቢኒ ከኣ፡ ብዓል ዝና (Legend) እዩ።” ኢሉ 
እዚ 34 ናይ መድረኽ ዓወት ዙር ፈረንሳ 
ብምስናድ ምስ ናይ ቅድም ተቐዳዳማይ ኢዲ 
ማርክስ ‘ክብረ-ወሰን ብዙሕ ዓወታት’ ሒዙ 
ዘሎ ብሪጣንያዊ ገዲም ተቐዳዳማይ። 
 እዚ ናይ ትማሊ ዓወት፡ ኤርትራ፡ ድሕሪ 

385 መዓልታት እያ ናይ ዎርልድ ቱር 
(World Tour) ናይ መድረኽ ዓወት 
ተመዝግብ ዘላ። ኣብቲ እዋን’ውን ማለት ኣብ 
12 ሰነ 2023፡ ኣብ ዙር ሲውስ ኣብ ካልአይቲ 
መድረኽ ቀዳማይ ዝኣተወ’ውን - ቢንያም 
ግርማይ እዩ ነይሩ።

ቢንያም ካብ ዘመዝገቦምቢንያም ካብ ዘመዝገቦም
 ዓበይቲ  ክብረ ወሰናት ዓበይቲ  ክብረ ወሰናት

* ናይ ፈለማ ጸሊም ኣፍሪቃዊ ኣብ ናይ 
ጽርግያ ውድድር ሻምፕዮን ዓለም ትሕቲ 
23 ዓመት መዳልያ (ነሓስ) ዘንጠልጠለ ኮይኑ 
- ብ24 መስከረም 2021
* ኣብ 2022 ኣብ ናይ ሓደ መዓልቲ 

ውድድር ገንት ወቨልገን ቀዳማይ ብምውጻእ፡ 
ናይ መጀመርታ ተዓዋቲ ዝኾነ ኣፍሪቃዊ 
ተቐዳዳማይ
* ብኣዳለውቲ ላ ትሮፒካለ ኣሚሳ ቦንጎ 

ንተኸታተልቲ ሰለስተ ዓመታት ዝበለጸ 
ተቐዳዳማይ ኣፍሪቃ ዝተሰመየ እንኮ 
ኣፍሪቃዊ ተቐዳዳማይ
* ኣብ ግራንድ ቱር (ጂሮ ዲ ኢጣልያ) 

ንመጀመሪያ ግዜ ናይ መድረኽ ዓወት 
ዘመዝገበ ጸሊም ኣፍሪቃዊ - ኣብ 17 ግንቦት 
2022
* ንናይ ክላስክ ውድድር ፍራንኮ በልገ 

ዝተዓወተሉ ናይ ፈለማ ጸሊም ኣፊቃዊ - ብ2 
ሰነ 2024
* ትማሊ 1 ሓምለ ከኣ፡ ናይ መጀመሪያ 

ናይ መድረኽ ዕዉት ዙር ፈረንሳ ኮይኑ 
ኣሎ - ብ2 ሚያዝያ 2000 ኣብ ኣስመራ 
ዝተወልደ ቢንያም ግርማይ። 
  በዚ ከኣ፡ እንኮ ተሪፋቶ ዘላ ናይ ግራንድ 

ቱር (ጂሮን ፈረንሳን ተዓዊቱለን ኣሎ) 
ውድድር፡ ዛጊት ዘይተሳተፋ ኣብ ቮልታ 
እስጳኛ እያ፣ ኣፍሪቃዊ እውን ኣይተዓወተላን 
ዘሎ። ኣብ ናይ ጽርግያ ውድድር ሻምፕዮን 
ዓለም’ውን፡ ዝኾነ ኣፍሪቃዊ ተዓዊቱ 
ኣይፈልጥን እዩ። ምናልባት ናይ ግዜ ሕቶ 
ጥራይ እዩ’ምበር፡ ኤርትራዊ ዘይበጽሖ ታሪኽ 
ክንደየናይ ከይህሉ።

ቢኒ - ከም ኣልማዝ ተፋሕፊሑ ዝደመቐ ኮኾብቢኒ - ከም ኣልማዝ ተፋሕፊሑ ዝደመቐ ኮኾብ

መደብ ጸወታ
ሎሚ ሎሚ 

ዋንጫ ኤውሮጳ ዙር 16ዋንጫ ኤውሮጳ ዙር 16
ሮማንያ - ሆላንድ 7፡00 ድ/ቀ
ኦስትሪያ - ቱርኪ 10፡00 ምሸት



ሓዳስ   ኤርትራ 2 ሓምለ 2024 - ገጽ 8 መበል 33 ዓመት ቁ.262

abur Printing Services

“ምስ ኔቶ ዝመሳሰል ወተሃደራዊ ኪዳን ይምስረት ኣሎ” ሰሜን ኮርያኣመሪካ፡ ደቡብ ኮርያን ጃፓንን ኣብ 
ኤስያ ምስ ኪዳን ሰሜን ኣትላንቲክ 
- ኔቶ ዝመሳሰል ወተሃደራዊ ኪዳን 
ንምምስራት ይሰርሓ ከምዘለዋ ሰሜን 
ኮርያ ሓቢራ።
ሰሜን ኮርያ ነዚ ዝገለጸት፡ እተን 
መሻርኽቲ ሃገራት ንመዓልታት 
ዝቕጸለ ስሉሳዊ ወተሃደራዊ ልምምድ 
ድሕሪ ምክያደን እዩ።
ሰሜን ኮርያ፡ ነቲ ኣመሪካን ደቡብ 
ኮርያን ብተደጋጋሚ ዘካይዳኦ ዘለዋ 
ሓባራዊ ወተሃደራዊ ልምምድ - 

ካብ’ቲ ንወራር 
ተባሂሉ ዝግበር 
ልምምድ ፈልያ 
ከምዘይትርእዮን፡ 
እተን ሃገራት ኣብ 
ልዕሊኣ ንዝኽተላኦ 
ተጻባኢ ፖሊሲታት 
ዘጒልሕ ምዃኑን 
ብምሕባር፡ ካብ 
ነዊሕ እዋን 

ኣትሒዛ ክትኲንኖ ጸኒሓ እያ።
ይዂን’ምበር፡ ደቡብ ኮርያ ንክሲ 
ሰሜን ኮርያ ብምንጻግ፡ እቲ ዳሕረዋይ 
ልምምድ መቐጸልታ ናይ’ቲ ኣብ 
መንጎ እተን ሰለስተ መሓዙት ሃገራት 
ንዓመታት ብስሩዕ ክካየድ ዝጸንሐ ናይ 
ምክልኻል ልምምድ ምዃኑ ገሊጻ።
ብተወሳኺ፡ ደቡብ ኮርያ - ነቲ 
ኣብ ዝሓለፈ እዋን ኣብ መንጎ 
መራሒ ሰሜን ኮርያ ኪም ዮንግ 

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

ኡንን ፕረዚደንት ሩስያ ቭላድሚር 
ፑቲንን ዝተኸተመ ናይ ምክልኻል 
ሓድሕዳዊ ምትሕግጋዝ ስምምዕ 
ብምቅዋም፡ ብቐጥታ ንዩክሬን ኣጽዋር 
እትቕርበሉ መንገዲ ክትግምግም 
ምዃና ኣፍሊጣ።
እዚ ከም’ዚ ኢሉ እንከሎ፡ ሰሜን 
ኮርያ ኣብ’ቲ ጉዳይ ዘለዋ ተቓውሞ 
ንምግላጽ ክልተ ባለስቲካዊ ሚሳይላት 
ንፈተነ ከምዝወንጨፈት ሓቢራ ኣላ።

ጃፓን፡ ኣብ ምክትታል መሬት እትነጥፍ ሳተላይት ወንጪፋጃፓን፡ ኣብ ምክትታል መሬት 
ከምእትነጥፍ ዝገለጸታ ሳተላይት - 
ዝሓለፈ ሰኑይ ናብ ህዋ ከምዝወንጨፈት 
ተገሊጹ።
ብመሰረት መግለጺ መንግስቲ ጃፓን፡ 
እታ ሳተላይት - ኣብ ጸጥታን ክፍጠሩ 
ኣብ ዝኽእሉ ሓደጋታት ምላሽ ኣብ 
ምሃብን ክትዋፈር እያ።
እታ ኣብ ‘ኤች-3’ ዝተባህለት ሮኬት 
ተጻዒና ኣብ ደቡባዊ ምዕራብ ጃፓን 
ካብ ዝርከብ ማእከል ጠፈራዊ ምርምር 
ታነጋሺማ ዝተበገሰት ሳተላይት፡ ከም’ቲ 
ዝተወጠነ ድሕሪ ኣስታት 16 ደቓይቕ  

ኣብ ጠፈር ከምዝበጽሐት፡ ትካል ዳህሳስ 
ኣየርን ጠፈርን ጃፓን (ጃክሳ) ሓቢሩ።
እታ ‘ኣሎስ-4’ ዝተሰምየት ምዕብልቲ 
ሳተላይት ብቐንዱ - መሬት ንምዕዛብ፡ 
ንሓደጋ ምላሽ ኣብ ምሃብ ዝሕግዙ 
መረዳእታታት ምእካብን ካርታ 
ምድላውን ዝኣመሰለ ዕማማት ተዋሂብዋ 
እኳ እንተሎ፡ ወተሃደራዊ ንጥፈታት 
ናይ ምክትታል ዓቕሚ እውን ኣለዋ።
እታ ሳተላይት ፈለማ ኣብ ዕለተ ሰንበት 
ናብ ጠፈር ክትለኣኽ እኳ ተሓሲቡ 
እንተነበረ፡ ኣብ’ቲ ማእከል ጠፈራዊ 

ምርምር ብዝተኸስተ ሕማቕ ኩነታት 
ኣየር ተደናጒዩ ከምእተሰላሰለ ተገሊጹ።
‘ኣሎስ-4’፡ ነታ ቅድሚ ሕጂ ኣብ 
ተመሳሳሊ ንጥፈታት ተዋፊራ ዝጸንሐት 
‘ኣሎስ-2’ ዝተሰምየት ሳተላይት 
ክትትክኣ ምዃና ዝገለጸ ጃክሳ፡ ኣዝዩ 
ዝሰፍሐ ክፋል መሬት ናይ ምዕዛብ 
ተኽእሎ ከምዘለዋ ኣረዲኡ።
ጃፓን፡ ተወዳዳሪ ዓቕሚ ሳተላይታት 
ምምዕባል - ከም ቁልፊ ናይ ጠፈራዊ 
መደባታን ሃገራዊ ድሕነታን ገይራ ትሰርሕ 
ከምዘላ ይግለጽ።

ናይጀርያ - ብነብሰ-ቅትለታዊ መጥቃዕቲ ሰባዊ ጉድኣት ወሪዱ
ኣብ ሰሜናዊ ምብራቕ ናይጀርያ 
ብዝተፈጸመ ነብሰ-ቅትለታዊ 
መጥቃዕቲታት ቦምብ፡ ብውሕዱ 18 
ሰላማውያን ሰባት ከምእተቐትሉ ካብ’ቲ 
ቦታ ዝተፈነወ ዜና ሓቢሩ።
በቲ ኣብ ጽምብል መርዓ፡ ስነ-ስርዓት 
ቀብሪ ከምኡ’ውን ኣብ ሆስፒታል - ኣብ 
ሰለስቲኡ ብሽበራውያን ደቂ-ኣንስትዮ 
ዝተፈጸመ መጥቃዕቲታት፡ ልዕሊ 30 
ካልኦት እውን ከምዝቖሰሉ ተገሊጹ።
ነቲ ኣብ ክፍለ-ሃገር ቦርኖ ዝተፈጸመ 
መጥቃዕቲ ሓላፍነት ዝወሰደሉ ኣካል 
እኳ እንተዘየለ፡ ምስ ሽበራዊ ጒጅለ ቦኮ-
ሓራም ምትእስሳር ክህልዎ ከምዝኽእል 
ጥርጣረታት ኣሎ።

ሰራዊት ናይጀርያ፡ ኣንጻር እቶም ዕጡቓት 
ጉጅለታት ክቃለስ እኳ እንተጸንሐ፡ እቶም 
ሽበራውያን ሓይልታት ግና - ኣብ ልዕሊ 
ሲቪላትን ዒላማታት ጸጥታን ብቐጻሊ 
መጥቃዕቲ ካብ ምክያድ ዓዲ ኣይወዓሉን።
ዕጡቕ ጉጅለ ቦኮ-ሓራም፡ ካብ 2009 
ኣትሒዙ ኣብ’ቲ ከባቢ ብዘካዪዶ ዘሎ 

ሽበራዊ መጥቃዕቲታት፡ ልዕሊ 40 ሽሕ 
ሰባት ክቕተሉ እንከለዉ፡ ልዕሊ ክልተ 
ሚልዮን ድማ - ከምእተመዛበሉ ጸብጻባት 
የመልክቱ።
ብሰንኪ’ቲ ሽበራዊ ተርእዮታት፡ ሰሜናዊ 
ክፋል ናይጀርያ ኣብ ጸጥታዊ ቅልውላው 
ተሸሚሙ ከምዝርከብ ምስ’ቲ ከባቢ 
ቅርበት ዘለዎም ወገናት ይገልጹ።

ግብጺን ሕብረት-ኤውሮጳን፡ ናይ ወፍሪ ስምምዓት ከቲሞም
ግብጺን ሕብረት ኤውሮጳን፡ ናይ 
ዓሰርተታት ቢልዮናት ዶላር ዝግመት ናይ 
ወፍሪ ስምምዓት ከምዝኸተሙ ተገሊጹ።
እቲ ስምምዕ፡ ኣብ ርእሰ-ከተማ ካይሮ ኣብ 
ዝተኻየደ - ንኽልተ መዓልታት ዝቐጸለን 
ዝሓለፈ ሰንበት ዝተዛዘመን ዋዕላ ወፍሪ 
ግብጺን ሕብረት ኤውሮጳን እዩ ተበጺሑ።
ፕረዚደንት ኮሚሽን ሕብረት ኤውሮጳ 

ኡርሱላ ፎን ደር ሌየን ኣብ መኽፈቲ እቲ 
ዋዕላ ኣብ ዘስምዓቶ መደረ፡ ኩባንያታት 
ኤውሮጳ ኣስታት 42 ቢልዮን ዩሮ 
ዝግመት ልዕሊ 20 ሓደስቲ ስምምዓት 
ምስ መንግስቲ ግብጺ ከምእተፈራረማ 
ገሊጻ።
ብዘይካ’ዚ፡ ጐድኒ ጐድኒ እቲ ዋዕላ፡ ማዕከን 
ገንዘብ ግብጺን ቊጠባዊ ዞባ መትረብ 

ስዌጽን ምስ ኤውሮጳውያንን ካልኦት 
ኣማዕበልትን፡ ንድዂዒ ኣብ ዝውዕል 
ሓምላይ ኣሞንያ ኣስታት 33 ቢልዮን 
ዶላር ዝግመት ኣርባዕተ ስምምዓት 
ከምእተፈራረሙ፡ ካቢነ ሚኒስተራት ግብጺ 
ኣብ ዘውጽኦ መግለጺ ኣፍሊጡ።
እቶም ስምምዓት፡ ኣህጉራውያን 
ኩባንያታት ኣብ ግብጺ ወፍሪ ክገብራ 
ዘለወን ተገዳስነት እናወሰኸ ይኸይድ 
ከምዘሎ ዘንጸባርቕ ምዃኑ፡ እዚ ድማ ኣብ 
ቁጠባ ግብጺ ዓቢ ለውጢ ከምዘምጽእ 
- መግለጺ ካቢነ ሚኒስተራት እታ ሃገር 
ይሕብር።
እቲ ምትሕብባር፡ ግብጺ ካብ ሕብረት 
ኤውሮጳ ወፍሪ ኣብ እትደልየሎም 
ብርክት ዝበሉ ዓውድታት - ማለት መግቢ፡ 
መራኸቢታት፡ ጸዓት፡ መጓዓዝያ፡ መስኖኣዊ 
ሕርሻ፡ ፔትሮኬሚካልን ኢንዱስትሪታትን 
ዓቢ ግደ ክህልዎ ትጽቢት ከምዝግበር፡ 
ምስ’ቲ ጉዳይ ቅርበት ዘለዎም ወገናት 
የረድኡ።

ፓኪስታን፡ ካልኣይ ዙር ምብራር 
ኣፍጋናውያን ስደተኛታት ትጅምር

ፓኪስታን፡ ካልኣይ ዙርያ ምብራር 
- ሕጋዊ ሰነዳት ንዘይብሎም 
ኣፍጋናውያን ስደተኛታት ክትጅምር 
ምዃና ኣፍሊጣ።
በዚ ድማ፡ ኣብ’ዚ ካልኣይ ዙርያ - 
ካብ’ታ ሃገር ብወለንታኦም ናብ ዓዶም 
ክምለሱ ሕቶ ዝቐረበሎም ልዕሊ 800 
ሽሕ ኣፍጋናውያን፡ ነቲ ጻውዒት 
ምስዘየኽብርዎ ክባረሩ ተኽእሎ ከምዘሎ 
ሰበ-ስልጣን ፓኪስታን ኣፍሊጦም።
መንግስቲ ፓኪስታን፡ ቅድሚ’ቲ ኣብ 
ዝሓለፈ ዓመት ዘካየዶ ቀዳማይ ዙርያ 
ምምላስ ስደተኛታት፡ ኣስታት 4.4 

ሚልዮን ኣፍጋናውያን ስደተኛታት 
ኣብ ሃገሩ ከምዘለዉ፡ ካብዚኦም 
ብገምጋም እቶም 1.7 ሚልዮን ሕጋዊ 
ሰነዳት ዘይብሎም ምዃኖም ገሊጹ 
ነይሩ።
መንግስቲ ፓኪስታን፡ እቶም ስደተኛታት 
ጠንቂ ጸጥታውን ቁጠባውን ስግኣታት 
ይኾኑ ከምዘለዉ ብምሕባር እዩ - ነቲ 
ስጒምቲ ዝወስዶ ዘሎ።
ፓኪስታን፡ ኣብ ዝሓለፈ ዓመት እውን 
- ልዕሊ 540 ኣፍጋናውያን ስደተኛታት 
ናብ ሃገሮም ክምለሱ ከምዘገደደት 
ይዝከር።

